
ОБЛЫС ӘКІМДІГІНДЕ

#Күшіміз
Бірлікте

Құрметті Төраға!
Құрметті Мәжіліс депутаттары!
Тәуелсіздік тарихында біз алғаш 

рет аса күрделі және қатерлі кезеңге 
тап болдық. Ел басына түскен осын-
дай сынақты қайыспай біртұтас ел 
болып еңсере білдік. Енді біз мұндай 
жағдайға ешқашан жол бермеуіміз 
қажет. Сондықтан, еліміз душар 
болған ауыр қасіреттің себептерін 
саралап, оның салдарына нақты 
баға беру – алдымызда тұрған өте 
маңызды міндет. 

Өкінішке қарай, бүгінде халық 
арасында осы оқиғаға байланысты 
түрлі қарама-қайшы, шындыққа жа-
наспайтын жалған ақпараттар тарап 
кеткенін көріп отырмыз. Мұның, 
әрине, бірнеше себептері бар: кейбір 
азаматтарымыз ахуалды егжей-тег-
жей білмей тұрып, қате пікірде бол-
са, кейбірі әдейі ақпаратты бұрмалап, 
жағдайды одан бетер ушықтырады.

Бірақ, бізге керегі – тек ақиқат 

қана. Сол себепті, оқиғаларды 
мұқият зерттей отырып, айтарым: 
жыл басынан бері орын алған барлық 
жағдайлар – бір тізбектің тармақтары 
деуге толық негіз бар. Ашығын 
айтсақ, бұл – бірнеше жыл бойы 
алдын ала ойластырылған зұ лым-
дықтың көрінісі. Олардың көз дегені 
– өздерінің қатыгез пиғыл дарын іске 
асыру болғаны айдан анық.

Мұның қатарында Жамбыл об-
лысында болған тәртіпсіздіктер, 
этносаралық сипаттағы арандату-
шылықтар мен басқа да шиеленістер 
бар. Қоғамымыздың тұтастығын 
жүйелі түрде, соның ішінде 
наразылықтар мен кәсіби түрде 
әзірленген сценарийлерді қолдану 
арқылы шайқалтып келген. 

Радикалды шаралардың нақты 
орындаушыларын дайындау жа-
сырын түрде жүргізілген. Ұлттық 
қауіпсіздік комитеті уәкілетті орган 
ретінде осы бүлдіргі жұмыстарға 

нақты баға бере алмады және бергісі 
де келмеді. Ұлттық қауіпсіздікке 
төнген аса үлкен қауіпті көрмеді. 
Шабуыл ұйымдастырушыларына тек 
себеп іздеу ғана қалды, ал ол себеп 
бәрібір табылар еді. 

Халықтың газ бағасының өсуіне 
байланысты наразылығы құрал 
ретінде пайдаланылды. Содан кейін 
оқиға спираль түрінде дамыды. 
Бірінші кезеңде бірнеше өңірде, 
атап айтқанда, Жаңаөзенде митинг-
тер өтті. Екіншісінде қарақшылар 
мен басбұзарлар қосылды. Бұдан 
әрі «отты» кезеңге жетіп, қарулы 
лаңкестер, соның ішінде шетелдік 
содырлар іске араласты. Осыдан 
кейін олардың негізгі мақсаты белгілі 
болды – мемлекеттік басқару инсти-
туттарын тарату, конституциялық 
құрылымды бұзу және түпкі 
нәтижеде билікті басып алу.

Әр нәрсені өз атымен атар болсақ, 
бұған дейін ҰҚШҰ саммитінде 

айтқанымдай, біздің елге қарсы 
террористік соғыс ашылды. Жау 
асқан қатыгездік пен кез кел-
ген қадамға баруға дайын екенін 
көрсетті. Олар тіпті халық арасында 
қорқыныш ұялатып, қарсы шығу ту-
ралы ойды басуға талпынды. 

Қазақстанға шабуыл жоспа-
ры әртүрлі аспектілерді қамтыды: 
әскери, саяси, идеологиялық, жалған 
ақпараттандыру және тағы басқалар. 
Билікті басып алуға дайындық 
жұмыстарын кәсіпқойлар жүргізді.

Бұл халықаралық лаңкестік та-
рапынан елімізге қарсы жасалған 
қарулы агрессия болғандықтан, 
Қазақстан заңды түрде Ұжымдық 
қауіпсіздік шарты бойынша 
әріптестеріне бітімгершілік контин-
гент жіберу туралы өтініш жасады. 

Мынаны түсіну керек: осындай 
шешім қабылдап жатқан кезде Ал-
матыны бақылауды толықтай уыс-
тан шығарып алуымыз мүмкін еді. 
Ондай жағдайда қалада лаңкестер 
ойран салатын еді. Алматыдан 
айырылсақ, астананы да жоғалтып, 
кейін елімізден айырылатын едік. 
Қаңтардың қаралы күндеріндегі 
оқиғалардың мәні де осында. Елор-
дада бітімгершілік контингент пайда 
болғаннан кейін, Алматыға арнайы 
жасақтың қосымша бөлімшелерін 
жіберіп, қаланы сақтап қала алдық.

Ұжымдық қауіпсіздік туралы 
шарт ұйымына жеке тоқталғым 
келеді. Бұған қатысты түрлі қау е сет-
тің, әсіресе, шетелде тарап жатқан 
жаңсақ пікірдің алдын алу қажет. 
Бұл ұйым ұжымдық қауіпсіздік 
мәселелерімен айналысады. 

Қазақстан – оның толыққанды 
құрылтайшысының бірі. Осы ұйым-
ның барлық мүшелерінен жасақ -
талған бітімгершілік контин г ен-
ті Қазақстанға уақытша мерзімге 
ғана келді. Оған жүктелген мін-
деттер нақты айқындалған. Бұл – 
стратегиялық нысандарды күзету 
және ақыл-кеңес беріп, қолдау 
көрсету.  

Лаңкестерге қарсы операцияны 
толығымен Қазақстанның күштік 
құрылымдары жүзеге асыруда. Шын 
мәнінде, солардың жанкешті іс-
әрекетінің арқасында төңкеріске жол 
берілген жоқ. 

Мемлекеттік төңкеріс, елдің 
тұрақтылығына қол сұғу талпы-
ныстары сәтсіздікке ұшырады. Біз 

біртұтас ұлт ретінде Алматы мен 
өзге облыс орталықтарын бірге 
қорғап қалдық. Қысқа мерзімде 
олар қалпына келтіріледі және 
бұрынғыдан да көркейе түседі. Енді 
бұл – менің тікелей міндетім және 
әрине, Үкіметтің жауапкершілігі. 

Осы сәтті пайдалана отырып, 
террористік агрессияның нысанына 
айналған қалалардың тұрғындарына 
көңіл айтқым келеді. 

***
Бүгін, сол қаралы күндер артта 

қалған кезде, Ішкі істер министрлігі-
нің арнайы жасақтарының тер-
рористік агрессияның бетін 
қайтарудағы ерлігін атап өткім 
келеді. Мысалы, Алматы қаласында 
полицияның шағын тобы полиция 
департаментін басып алмақ болған 
бандиттердің шабуылын екі түн 
қатарынан тойтарып отырды.

Қиын-қыстау кезеңде Қорғаныс 
министрлігі мен Мемлекеттік күзет 
қызметінің әскери қызметшілері де 
абыроймен көзге түсті. Бірақ бәрі 
бірдей өзінің борышына адалдық 
танытқан жоқ. 

Бірқатар қалада Ұлттық қауіп-
сіздік комитеті департаментінің бас-
шылары жеткілікті әскери арсенал 
болғанына қарамастан, қызметтік 
ғимараттарды ондағы қару мен 
құпия құжаттармен бірге соғыссыз 
тастап кетті.

Енді алғашқыда атқаратын 
жұмыстың бағытын айқындап бергім 
келеді. Бірінші. Антитеррорлық 
қимылдарды табысты аяқтау қажет. 
Азаматтарымыздың қалаларда, 
елді мекендерде және ауылдарда 
жақындары мен балаларын уайымда-
май жұмыс істеп,  еркін жүріп-тұрып, 
оқи алуы үшін құқықтық тәртіпті 
толықтай қалпына келтіру керек. 

Жалпы, контртеррористік опера-
цияның негізгі фазасы аяқталды. 
Еліміздің барлық өңірінде ахуал тұ-
рақты. Осыған байланыс ты ҰҚШҰ-
ның бітімгершілік күш терінің 
негізгі миссиясы сәтті аяқталды 
деп мәлімдеймін. Екі күннен кейін 
ҰҚШҰ-ның бірлескен бітімгершілік 
контингентін кезең-кезеңмен шығару 
басталады. Контингентті шығару 
процесі 10 күннен аспайды. 

Мемлекет басшысы Қасым-Жомарт Тоқаевтың Қазақстан Республикасы Парламенті Мәжілісінің отырысында сөйлеген сөзі

«ҚАСІРЕТТІ ҚАҢТАР» САБАҒЫ:
ҚОҒАМ ТҰТАСТЫҒЫ – ТӘУЕЛСІЗДІК КЕПІЛІ

Әлихан Асханұлы Смайылов 
1972 жылы Алматы қаласында дү-
ниеге келген. 1994 жылы Әл-Фараби 
атындағы Қазақ мем лекеттік ұлттық 
университетін «қол данбалы математи-
ка» маман дығы бойынша тәмамдаған. 
1996 жылы  ҚР Президенті жа нын -
дағы Қазақстан менедж мент, эконо-
мика және болжамдау институтының 
мемлекеттік бас қару магистрі 
дәрежесіне ие болды. 1993-1999 жыл-
дары – «А-Инвест» инвестициялық-
жекешелендіру қорының бас мама-
ны; бөлім басшысының орынбасары; 
ҚР Ұлттық статистика агенттігінің 

басқарма басшысы; ҚР Статистикалық 
жоспарлау және реформалар жөніндегі 
агенттігінің Статистика және талдау 
комитеті төрағасының орынбасары; 
бас сарапшы, экономика секторының 
меңгерушісі, ҚР Президенті Әкім-
шілігінің мемлекеттік инспекторы 
болып қызмет атқарған. 1999-2003 
жылдары – ҚР Статистика агенттігінің 
төрағасы. 2003-2006 жылдары – 
ҚР Сыртқы істер вице-министрі, 
«Экспорттық несиелер мен инве-
стицияларды сақтандыру жөнін дегі 
мемлекеттік сақтандыру компания-
сы» АҚ басқарма төрағасы. 2006-2009 
жылдары – ҚР Қаржы вице-министрі, 
«ҚазАгро» ҰБХ президенті. 2009-2014 
жылдары – ҚР Статистика агенттігінің 
төрағасы. 2014-2015 жылдары – ҚР 
Ұлттық экономика министрлігінің 
Статистика жөніндегі комитетінің 
төрағасы. 2015-2018 жылдары – ҚР 
Президентінің көмекшісі. 2018 жылғы 
қыркүйектен бастап 2019 жылғы 
ақпанға дейін – Қаржы министрі. 
2019 жылғы 25 ақпанда Президент 
Жарлығымен Премьер-Министрдің 
бірінші орынбасары – Қаржы министрі 
қызметіне та  ғайындалды. 2021 
жылы 18 қаң тарда ҚР Президентінің 
Жарлы ғы мен Премьер-Министр-
дің бі рін ші орын басары болып қайта 
тағайындалған болатын.

Әлихан Смайылов –
Қазақстан Республикасының 

Премьер-Министрі

ПАРЛАМЕНТ 
МӘЖІЛІСІНІҢ 
ПЛЕНАРЛЫҚ 
ОТЫРЫСЫ

Кеше Қазақстан Президенті 
Қасым-Жомарт Тоқаев Парламент 
Мәжілісінің пленарлық отырысына 
қатысты.

Пленарлық отырысқа дейін Мем-
лекет басшысы Парламент Мәжілі
сін дегі саяси партиялардың фракция
лары жетекшілерінің алдында сөз 
сөй леп, Қазақстан Республика-
сы ПремьерМинистрі лауазымына 
Әлихан Смайыловтың кандидатурасын 
талқылауға ұсынды.

Фракциялар жетекшілері Әлихан 
Смайыловтың кандидатурасына қолдау 
білдірді.

Бұдан кейін ҚасымЖомарт Тоқаев 
ҚР Конституциясының 44бабына 
сәйкес Парламент Мәжілісінің қарауына 
Қазақстан Республикасының Премьер
Министрі лауазымына Смайылов Әлихан 
Асханұлының кандидатурасын ұсынды.

– Қазақстан Республикасы Премьер
Министрі лауазымына тағайындауға 
келісім беру үшін Әлихан Асханұлы 
Смайыловтың кандидатурасын Парла-
мент Мәжілісінің қарауына ұсынамын. 
Ол – тәжірибелі маман, еңбекқор мемле
кеттік қызметші. Статистика жөніндегі 
агенттіктің төрағасы, Президенттің 
көмекшісі, Қаржы министрі, Премьер
Министрдің бірінші орынбасары болды. 
Қазақстан экономикасының болашағы 
туралы көзқарасы дұрыс. Нақты жос
пары бар. Әлихан Асханұлы Үкіметтің 
жұмысын өте жақсы біледі. Өзіне 
жүктелген міндеттерді абыроймен 
атқарады деп сенемін, – деді Президент.

Саяси партиялардың фракция 
жетекшілері, Парламент Мәжілісінің де-
путаттары Әлихан Смайыловтың канди-
датурасына қолдау білдіріп, сөз сөйледі.

Талқылаулардан кейін дауыс беріліп, 
Мәжіліс Президенттің Әлихан Смайыл
овты Үкімет басшысы лауазымына 
тағайындау жөніндегі ұсынысына келісім 
берді.

Пленарлық отырыста Қасым
Жомарт Тоқаев Әлихан Смайыловты 
ПремьерМинистр лауазымына таға
йындау туралы Жарлыққа қол қойды.

Президент жаңа Үкіметке саяси, 
әлеуметтікэкономикалық салалардағы 
және ұлттық қауіпсіздік пен қорғанысты 
қамтамасыз ету жөніндегі өзекті 
мәселелерді шешу үшін нақты міндеттер 
жүктеді.

Мемлекет басшысы сөзінің соңында 
қайғылы күндері бірлік таныт қан 
қазақстандықтарға шынайы ризашы
лығын білдірді.

– Жуық арада болған қайғылы 
оқиғалар кезіндегі экстремистермен 
күрес те азаматтарымыздың көпшілігі 
патриот тық танытты. Халықтың 
бірлігі, Қазақстанның тәуелсіздігі мен 
егеменді дамуы идеясына деген шынайы 
сенімі – еліміздің дамуы мен қоғам бо-
лып ұйысуының мықты іргетасы. Біз 
барлық қиындықты бірлесе еңсереміз. 
Жаңа Қазақстанды бірге құрамыз, – деді 
ҚасымЖомарт Тоқаев.

Ә.А. СМАЙЫЛОВТЫ ТАҒАЙЫНДАУ ТУРАЛЫ

Әлихан Асханұлы Смайылов Қазақстан Республикасының Премьер-Министрі 
лауазымына тағайындалсын.

 Қазақстан Республикасының
            Президенті  Қ.ТОҚАЕВ

Қазақстан Республика сы 
Конс ти туциясының 44-бабы-
ның 3) тар мақшасына сәйкес 
ҚАУЛЫ ЕТЕМІН:

1. Тағайындалсын:
Роман Васильевич Скляр 

– Қазақстан Республикасы 
Премьер-Министрінің бірінші 
орынбасары;

Ералы Лұқпанұлы 
Тоғжанов – Қазақстан Респуб-
ликасы Премьер-Министрінің 
орынбасары;

Мұхтар Бескенұлы Тілеу-
берді – Қазақстан Республи-
касы Премьер-Министрінің 
орынбасары – Сыртқы істер 
министрі;

Бақыт Тұрлыханұлы 
Сұлтанов – Қазақстан Респуб-
ликасы Премьер-Министрінің 
орынбасары – Сауда және инте-
грация министрі;

Ғалымжан Тельманұлы 
Қойшыбаев – Қазақстан Рес-
пуб ликасы Премьер-Министрі 
Кеңсесінің Басшысы;

Мұрат Кәрібайұлы Бектанов 
– Қазақстан Республикасының 
Қорғаныс министрі;

Ерлан Заманбекұлы Тұр-
ғымбаев – Қазақстан Респуб-
ликасының Ішкі істер министрі;

Асқар Қуанышұлы Омаров 
– Қазақстан Республикасының 
Ақпарат және қоғамдық даму 
министрі;

Ербол Шырақпайұлы Қара-
шөкеев – Қазақстан Респуб -
лика сы ның Ауыл шаруа-
шылығы министрі;

Қанат Сергейұлы Мусин – 
Қазақстан Республикасының 
Әділет министрі;

Асхат Қанатұлы Аймағам-
бетов – Қазақстан Республи-
касы ның Білім және ғылым 
министрі;

Ажар Ғиният – Қазақстан 
Республикасының Денсаулық 
сақтау министрі;

Серік Жамбылұлы Шәп-
кенов – Қазақстан Респуб ли-
касының Еңбек және халықты 
әлеуметтік қорғау министрі;

Қайырбек Айтбайұлы 
Өскен баев – Қазақстан Респуб-
лика сының Индустрия және 
инфра құрылымдық даму 
министрі;

Ерұлан Кенжебекұлы 
Жамау баев – Қазақстан Респуб-
ликасының Қаржы министрі;

Дәурен Әскербекұлы Абаев 
– Қазақстан Республикасының 
Мәдениет және спорт министрі;

Юрий Викторович Ильин 
– Қазақстан Республикасының 
Төтенше жағдайлар министрі;

Әлібек Сакенұлы Қуан-
тыров – Қазақстан Республи-
касының Ұлттық экономика 
министрі;

Бағдат Батырбекұлы Мусин 
– Қазақстан Республикасының 
Цифрлық даму, инновациялар 
және аэроғарыш өнеркәсібі 
министрі;

Серікқали Аманғалиұлы 
Брекешев – Қазақстан Рес-
публи касының Экология, гео-
логия және табиғи ресурстар 
министрі;

Болат Оралұлы Ақшолақов 
– Қазақстан Республикасының 
Энергетика министрі.

2. Осы Жарлық қол 
қойылған күнінен бастап 
қолданысқа енгізіледі.

Қазақстан 
Республикасының                

Президенті   Қ.ТОҚАЕВ

ҚАЗАҚСТАН РЕСПУБЛИКАСЫ 
ҮКІМЕТІНІҢ ҚҰРАМЫ ТУРАЛЫ ҚАУІПСІЗДІК ҚАМТАМАСЫЗ ЕТІЛЕДІ

Күн тәртібінде қоғамдық қауіпсіздікті 
қамтамасыз ету бағытындағы атқарылып жатқан ша-
ралар талқыланды. Облыстық полиция департаменті 
бастығының орынбасары Ерлан Ахметов аймақтағы 
криминогендік ахуал жайлы баяндады. 

Қазір қала мен аудандардың шекаралары-
на 27 қарулы блок-бекет қойылған. Қоғамдық 
қауіпсіздікті қамтамасыз етуге 103 қызметкер мен 
34 арнайы техника жұмылдырылды. Террористік 
акт кезінде медициналық мекемелерге 73 қызметкер 
қаралған, 1 сарбаз қайтыс болды. 

Кеше облыс әкімі Гүлшара 
Әбдіқалықова Мемлекет басшысының 
тапсырмалары мен міндеттемелерін 
орындау бағытына арналған кеңейтілген 
жиын өткізді. Отырысқа облыс әкімінің 
орынбасарлары, облыс әкімі аппаратының 
басшысы, салалық басқармалар мен 
департамент басшылары қатысты.

Кездесуде облыс әкімі полиция 
қызметкерлері мен әскерилерге 
ерекше ықылас білдіріп, сын 
сағатта көрсеткен ерліктеріне 
ерекше алғыс айтып, рух көтеріп, 
жігер берер өз үндеуін жасады.

– Құрметті құқық қорғау қыз-
меткерлері мен сарбаздар! Сын 
сағатта лаңкестермен күресіп, ел 

қорғауда алдыңғы сапта тұрып, 
өмірлеріңізге түсер қауіп-қа-
терге қарамастан, күн-түн де-
мей азаматтарымыздың өмірін 
сақ тауда жанкештілік танытқан 
сіздерге алғысым шексіз. Ба-
тыл және жедел әрекеттеріңіздің 
арқа сында террористік шабуылға 
тойтарыс берілді. Отанға бер-

ген анттарыңызды адал орындап, 
ерлік көрсетіп, қызметтеріңізді 
мінсіз атқардыңыздар!

Елдің тұтастығын сақтауда 
батырлықтың жарқын үлгісін 
көрсетіп, қысылтаяң кезде шұғыл 
шешім қабылдаған облыстық по-
лиция департаментінің бастығы 
Бектөре Сұлтан мен барша поли-
ция қызметкерлеріне Сыр жұрты 
атынан алғысымды білдіремін. 
Сондай-ақ қоғамда азаматтардың 
қауіпсіздігін қамтамасыз ететін 
маңызды құрылымдар – арнайы 
мақсаттағы қызметкерлерге, 
Ұлттық ұлан, Барлау полкі, Шека-
ра қызметі және өзге де құрылым 
сапында жүрген сарбаздарға шы-
найы ықыласымды жеткіземін.

ЕРЛІККЕ ЕЛДІҢ АЛҒЫСЫ ШЕКСІЗ
Кеше облыс әкімі Гүлшара Әбдіқалықова облыстық 

полиция департаментінің жергілікті полиция қызметіне барып, 
құқық қорғау саласының қызметкерлері және сарбаздармен 
кездесті. Аймақ басшысымен бірге облыс әкімінің орынбасары 
Серік Ахмет, облыс әкімі аппаратының басшысы Ерлан 
Райғаниев, қала әкімі Ғанибек Қазантаев, сондай-ақ облыстық 
полиция департаментінің бастығы Бектөре Сұлтан мен әскери 
бөлім командирі Ерлан Әбдірейім де болды.

Екінші. Содырлар мен олардың 
бейбіт тұрғындарға қарсы қыл
мыстарға қатысы бар сыбайластарын 
түгел тауып, жазалау керек. Лаңкестік 
шабуылдардың артында кім тұрғанын 
тыңғылықты анықтау өте маңызды. 

Тағы бір өзекті мәселе – 
содырлардың жасырын «ұяшықтары»  
мен олардың командалық пунктінің 
қызметі не себепті мемлекеттің наза
рынан тыс қалды? Неліктен еліміздің 
аумағында осыншама заңсыз қару мен 
арнайы құралдар бар болып шықты? 
Терроризм нысандарын анықтау мен 
бейтараптандыру бойынша агентура 
жұмысы неліктен жүргізілмеді? Ар
наулы жедел тергеу тобы өз жұмысын 
сапалы әрі толық көлемде атқарып, 
трагедияның барлық себебі мен мән
жайын ашуы керек. 

Үшінші. Қаза болған тәртіп 
сақшыларының, әскери қызметшілер 
мен қарапайым азаматтардың отба
сына көмек көрсету – біздің қасиетті 
борышымыз. Бұл мәселе менің 
жіті бақылауымда болады. Тұрғын 
үймен, оқумен және басқа да қажетті 
нәрсемен қамтамасыз етеміз.

Төртінші. Қысқа мерзім ішінде 
қираған дүниемүлікті қалпына кел
тіру керек. Толығымен қалыпты 
өмір ге ораламыз. Қаржы жүйесі мен 
көлік саласының, азықтүлік жеткізу 
ісінің еш кедергісіз жұмыс істеуін 
қамтамасыз ету қажет.Тауарлар мен 
көрсетілетін қызметтердің тап шы
лығын, бағаның негізсіз көтерілуін 
болдырмау маңызды. Үкімет ко
миссиясы өз жұмысын бас тап кетті. 
Ол азаматтар мен бизнеске қолдау 
көрсетеді. Мемлекет қаржылай кө
мек пен қатар, кәсіпкерлерге басқа да 
қолдау түрлерін ұсынады. Атап айт
қанда, несиелер бойынша пайыздық 
төлемдер, айыппұл мен өсімпұл 
белгілеу тоқтатыла тұрады. 

Бесінші. Еліміздің қауіпсіздігін 
нығайту және қауіпқатердің алдын 
алу үшін шұғыл шараларды жүзеге 
асыру қажет. Біз сарбаздарды, әскери 
техника мен қаружарақты қажетті 
жерге жедел жеткізу үшін әскери
көлік авиациясы паркін толықтыру 
ісін қолға аламыз. 

Мемлекеттік шекараны ны ға
йтуымыз керек. Көшіқон, соның 
ішін де ішкі көшіқон саласын тәртіпке 
кел тіретін кез келді. Қаружарақ ай
налымын мұқият тексеріп, оны заң 
тұрғысынан реттеу қажет. Шұғыл 
түрде қираған ғимараттар мен арнау
лы техниканы жөндеп, бейнебақылау 
жүйесін іске қосып, құқық қорғау 
органдарының қызметін қалпына 
келтіру керек.       

Ұлттық қауіпсіздікті қамтамасыз 
етудің барлық жүйесін түбегейлі 
қайта құру сынды стратегиялық мін
детке ерекше тоқталғым келеді. 
Қарулы күштеріміздің, құқық қорғау 
құрылымдарымыздың, Ұлттық қауіп
сіздік органдарымыздың, сыртқы бар
лау қызметтеріміздің жұмысын қайта 
құру қажет. Олардың барлығы бір 
мақсатқа – кез келген сипаттағы және 
ауқымдағы қатер кезінде азаматтары
мызды, конституциялық құрылымды, 
егемендікті барынша тиімді қорғауға 
жұмыла жұмыс істеуге тиіс. Мұны 
мемлекетіміздің негізгі мүдделері 
талап етеді. Бұл міндетті шешу үшін 
келесі басымдықтарға назар аудару 
қажет. 

Біріншіден, құқық қорғау жүйесін 
реформалауға шұғыл түзетулер енгізу 
қажет. Біз полицияның сервистік 
моделін құру және қылмыстық 
процесті жаңғырту ісінде біршама іл
геріледік. Бірақ жаппай террористік 
шабуылдарға қарсы тұруға да йын 
болуымыз керек. Күштік құры
лым дардың қолбасшылары жаңа 
жауын герлік дағдыларды шыңдауға, 
қорғаныс пен шабуылдаудың тиімді 
құралжабдықтарымен жабдықтауға 
шұғыл кірісуі қажет. 

Екінші. Ұлттық гвардияны сан мен 
сапа тұрғысынан нығайту. Өңірлерде 
оның жаңа бөлімшелерін жасақтап, 
бар бөлімшелерді күшейту, көліктік 
және материалдықтехникалық қамта
масыз ету мәселелерін шешу қажет.

Ішкі істер министрлігінің арнау
лы мақсаттағы құрылымдарының 
және Ұлттық ұланның санын ұлғай
тып, әскери дайындығын күшейту 
ке   рек. Қажетті материалдықтехни
ка     лық жабдықтармен қосымша жа
рақ     т андыру қажет. Бүкіл күштік 
құ   ры     лымдар дағы арнаулы бөлім
ше   лер қыз меткерлерінің жалақысы 
көтерілсін. 

Үшінші. Полицейлердің құқық
тық қорғалуын арттыру. Билік өкіл
деріне шабуыл жасау мен заңға 
бағынбайтындар үшін жауап
кершілікті күшейту қажет. 

Төртінші. Әскердің жауынгерлік 
қабілетін арттыру. Қысқа мерзімде 
Арнаулы операция күштері қолбас
шылығын құру. 

Бесінші. Шекара қызметінің ұйым
дастыру және басқару принциптерін 
қайта қарау керек. Мемлекеттік шека
раны әскери қорғаудан жедел жұмыс 
әдістеріне баса назар аудартқан 
реформаларға ревизия жүргізу.

Алтыншы. Сыртқы, әскери, қыл
мыс тық және қаржылық барлау

ды қоса алғанда, барлау қызметін 
толықтай құру қажет. 

Жетінші. Түрлі күш құрылымдары 
арасындағы тиімді үйлестіруді 
қамтамасыз ету керек. Дағдарыс 
жағдайындағы мемлекеттік орган
дардың ісқимылдарының алгоритм
дері өзектендіріліп, ведомствоаралық 
үйлестіру күшейтілуі қажет. Барлық 
күш құрылымдарының жедел және 
әскеритехникалық сәйкестілігін 
жолға қою керек.

Сегізінші. Қарулы күштердің 
өздігінен шешім қабылдай алуын 
қамтамасыз ету, басшыларының 
жауапкершілігін күшейту қажет. 

Тоғызыншы. Діни экстремизм
ге қарсы күресте жүйелі ісшаралар 
кешенін іске асыру. Олардың кри
миналмен, әсіресе қылмыстық
атқару мекемелерінде  сыбайласып 
кетуіне мүлдем жол бермеу керек. 
Таяуда қауіпсіздік кеңесінің отыры
сын өткіземіз. Ол жерде жоғарыда 
айтылған жайттар ортаға салынып, 
шешу жолдары қаралады.

Қайғылы жағдай негізінен 
күрделі әлеуметтікэкономикалық 
мәселелер мен кейбір мемлекеттік 
органдар жұмысының тиімсіздігі, 
нақты айтқанда олқылығы сал
дарынан болғанын мойындау ке
рек. Жеке атқарушы органдардың 
күрделі жағдай мен азаматтардың 
қажеттіліктерінен айтарлықтай ал
шақ тауы байқалды. Билік құры лым 
дарының өкілдері халықтың өміріне, 
олардың ұмтылыстары мен қажет
тіліктеріне қатысты қате көзқарас 
қалыптасты. 

Теңсіздік мәселесі де ушыға түсті. 
Ол жылдан жылға қиындай берді, ал 
халық табысы қағаз жүзінде болса да 
жыл санап өсіп жатқандай көрінді.
Алайда елеулі орташа табыстың ар
тында қоғамдағы мүліктік күшті 
жіктелу жасырынып жатыр. Азамат
тардың көптеген күрделі проб лемасы 
шешілген жоқ. 

Халықты сапалы өмірмен қамту 
мен әлауқатын жақсарту – мем
лекеттің басты міндеті. Бұл сөздерді 
шынайы іске айналдыру қажет. 
Халықтың табысы экономикамен 
қатар өсуі керек. Бұл өзгермейтін ак
сиома біздің жағдайымызда жұмыс 
істемей тұр. 

Елде құрылған әлеуметтік
экономикалық жүйе жалпыұлттық 
табысты арттыруда өзінің тиімділігін 
көрсетті. Бірақ оны бөлісуде тиімсіз 
екені аңғарылды. Мұны бәріңіз жақсы 
түсініп отырсыздар. 

Экономикалық өсуден негізінен 
қаржылық және олигархиялық топтар 
пайда тауып отырды. Қалыптасқан 
олигополиялар еркін нарықтың да
муын айтарлықтай шектеп, елдің 
бәсекеге қабілеттілігін төмендетті.

Ең алдымен, еліміздің жаңа 
экономикалық тұғырын қалып тас
тыруды мықтап қолға алу қажет. 
Эконо микалық саясатымыздың мақ
саты – айқын. Бұл – заман талабына 
сай әлеуметтік бағдары бар нарықтық 
экономика құру және дамыту.

Бұл жүйенің өзегінде қоғам 
алдындағы жауапкершілігін сезіне 
білетін кәсіпкерлеріміздің ауқымды 
тобы тұратыны анық. Яғни, бұл – 
өзінің және балаларының тағдырын 
Қазақстанмен ғана байланыстыратын 
кәсіпкерлер.

Дәл осындай кәсіпкерлер ел 
болашағы үшін өзіне жауапкершілік 
алуға дайын. Сол себепті, 
кәсіпкерлікті дамыту үшін жүйелі 
жұмыс атқару өте маңызды. Мен 
бизнеске түскен бюрократиялық 
салмақты айтарлықтай азайтып, оның 
өсіпөркендеуіне жол ашатын заңға 

қол қойдым. Үкімет осы заңның 
әлеуетін нақты іс жүзінде пайдалануы 
қажет.

Мемлекеттік қолдау шараларының 
тиімділігі мен қолжетімділігі ту
ралы көптеген әділ сұрақтар туын
дап жатыр. Қалыптасқан жүйе 
негізінен ірі құрылымдарға «достарға 
– бәрі, қалғандарына – заң бойын
ша» қағидатымен қызмет көрсетуге 
бағдарланған. Шын мәнінде, қазіргі 
жүйе экономикадағы олигополияны 
одан әрі күшейтеді. Ірі кәсіпорындар 
бәсекелестікті тұншықтырып, ре
форманы тоқтататын ерекше 
артықшылықтарға ие.

Мысалы, Қазақстан даму банкі 
қаржыөнеркәсіптік және құрылыс 
топтарынан өкілдік ететін  таңдаулы 
тұлғалардың жеке банкіне айналды. 
Бәрінің атыжөнін білеміз. Жоғары 
кабинеттерге кіре алатынын пай
даланып, олар өз жобаларын іске 
асыруда артықшылық алып отыр. 
Бұл жобаларға кеткен мемлекеттің 
қаражатын шағын және орта бизнеске 
жұмсауға болатын еді.

Үкіметке Қазақстан даму банкінің 
қызметін қайта құруды тапсыра
мын. Мемлекеттік қолдау шарала
рын ұсыну үдерістері ашық емес әрі 
тиімсіз болып отыр. Бұл тәсілдерді 
түбегейлі қайта қарау керек. Бұл 
түсінікті әрі ашық тетіктер болуы 
қажет. Өңірлерде шағын және орта 
бизнесті дамытуға ерекше көңіл 
бөлген жөн. 

Әділ бәсекелестік біздің экономи
ка үшін басты талапқа айналуға тиіс. 
Бүгінде бағаны ымыраласа отырып 
белгілеу қалыпты нәрсеге айналды. 
Мемлекеттік және квазимемлекеттік 
сектордың сатып алу саласында 
картельді келісімдер жасасу кеңінен 
тарап кетті. Мысалы, Мен был
тыр фармацевтика нарығындағы 
картельді ретке келтіруді тапсыр
дым. Бірақ, кейбіреулер заңнамадағы 
кемшіліктерді желеу етіп, бұл 
жұмысты аяқсыз қалдыруға тырысу
да. Сондықтан картельді келісімдер 
жасасты деген күдік болған 
жағдайда мемлекеттік сатып алуға 
қатысушыларды тексеруге тыйым 
салу туралы мораторийдің күшін 
жою ды тапсырамын.

Келесі мәселе. Жылдан жылға 
біздің азаматтарымыз бен кәсіп
керлеріміз жанаржағар май өндіру 
және оны бөліптарату жүйесінің 
ашық болмауынан зардап шегіп 
келеді. Тіпті, жанаржағармай 
бағасын жарты жыл бойы қолдан рет
теуге мәжбүр болып отырмыз.

Осы кезеңде Бас прокуратура 
Бәсекелестікті қорғау және дамыту 
агенттігімен, сондайақ Энергетика 
министрлігімен бірлесіп, осы саладағы 
жұмыстарды ретке келтіруге, оны ре
формалау үшін кешенді ұсыныстар 
әзірлеуге тиіс. Егер бұл жұмыс бір 
жолға қойылмаса, жанаржағармай 
бағасын реттеу жүйесі сақталады.

Келесі мәселе – «Самұрық
Қазына» қоры қызметінің тиімділігі. 
Бүгінде бұл қордың активі еліміздің 
ішкі жалпы өнімінің 60 пайызы
на жуықтайды. Яғни, осы ұйымның 
тиімді қызметі бүкіл экономика
мызды өркендетуге тікелей әсер 
етеді. Қордың КЕГОК, Қазақгаз 
және Қазақстан темір жолы сияқты 
инфрақұрылымдық компаниялары 
экономикамыздың барлық дерлік 
секторының тиімділігін айқындайды.  

Осы тұста, қор өзінің негізгі 
міндетін орындап отыр ма, яғни 
ұлттық байлықты еселей алды ма деген 
орынды сұрақ туындайды. Қомақты 
жалақы алатын қызметкерлері, ди
ректорлар кеңесі немен айналысады? 

Қызметі өте қымбат консалтинг ком
панияларын және шетелдік мамандар
ды жұмысқа тартқаннан пайда бар ма? 

«СамұрықҚазына» қоры еліміздің 
стратегиялық активтерін басқару 
ісінде басты рөл атқарады. Сондықтан 
Үкіметке Стратегиялық жоспар
лау және реформалар агенттігімен 
бірлесіп, квазимемлекеттік секторды 
түбегейлі реформалау үшін ұсыныстар 
әзірлеуді тапсырамын. Егер Қорды 
реформалау мүлдем мүмкін болмаса, 
ондай құрылымның экономикамызда 
болмағаны жөн.  

Қордың сатып алуларының 
ашықтығына қатысты мәселелер 
бар. Шағымдар жиі түседі. Осы 
мәселелердің міндетті түрде жауа
бын табу керек.  Әсіресе, мемлекеттік 
сатып алуды бір тараппен ғана 
келісімшарт жасауға мүмкіндік 
беретін негіздерді азайту маңызды. 
«СамұрықҚазына» қоры мен басқа да 
ұлттық компаниялардың сатып алу
лар тәртібін қайта қарастыру міндеті 
алда тұр. 

Былтыр реттелетін сатып алу
лар туралы заң шықты. Алайда 
мәселелердің көбі бұрынғыдай заңға 
тәуелді актілер мен Қордың өз шешімі 
деңгейінде шешілуде. «Самұрық
Қазына» ережелері мен рәсімдерін 
Қаржы министрлігі мен Бәсекелестікті 
қорғау және дамыту агенттігімен 
келісуді қамтамасыз ету керек.

Экономикалық өсім мемлекеттің 
экономикадағы үлесін азайту
мен тығыз байланысты. Бірақ, 
жекешелендіру жүйелі және ашық 
жүргізіліп жатқан жоқ. Атап 
айтқанда, бәсекелестік ортаға берілуге 
тиіс активтерді іріктеу тәсілдері 
айқындалмаған. Оны шұғыл әзірлеу 
қажет. Үкіметке Бәсекелестікті қорғау 
және дамыту агенттігімен бірлесіп, 
тиісті Мемлекеттік комиссияның 
жекешелендіруге қатысты шешім
дерінің толық ашық әрі айқын болуын 
қамтамасыз етуді тапсырамын.

Экономиканы әртараптандыру – 
күрделі міндет. Әртараптандыру бол
маса, азаматтарымыздың әлауқатын 
арттырып, тұрақты жұмыс орындарын 
ашу мүмкін емес. Бұл жұмыстың бас
ты бағыты – өңдеу өнеркәсібін дамы
ту. Дегенмен, ел экономикасындағы 
өңдеу өнеркәсібінің үлесі айтарлықтай 
өсті деп айтуға келмейді. 

Біз әлі күнге дейін бірқатар өнім 
түрінен импортқа тәуелдіміз. Жыл 
өткен сайын еліміздің төлем балан
сында өткір тапшылық байқалуда. 
Алюминийден, мыстан жасалған дай
ын бұйымдар және машина жасау са
ласына қажетті жабдықтар әлі күнге 
дейін шетелден әкелінеді. 

2020 жылдың қорытындысы бой
ынша тек мұнайгаз және таукен 
машина жасау саласының импорты 
4 миллиард доллардан асты. Әлде 
еліміздегі кейбір адамдар  ахуалдың 
дәл осындай күйде болуына мүдделі 
ме? Үкімет бүкіл өнеркәсіп саласына 
терең талдау жұмысын жүргізуге тиіс.

Шикізат қорын, құзыреттері мен 
экономикалық тиімділікті ескере 
отырып, бәсекеге қабілетті сектор
ларды анықтау керек. Жүргізілген 
талдаудың негізінде нақты жобаларды 
әзірлеп, инвесторларды тарту қажет. 
Бұл – Үкіметтің жаңа құрамының ал
дында тұрған басты міндеттердің бірі.

Келесі. Кәсіпкерлер мен жал
пы қоғам тарапынан «Оператор 
РОП» деп аталатын компанияның 
қызметіне қатысты көптеген сұрақ 
туындап отыр. Тіпті осы жеке 
компанияға қарсы қоғамдық қозғалыс 
та ұйымдастыруға дейін жетті.  
Үкіметке «Оператор РОП» ЖШС
ның утильдік алым жинаумен пай

далануын тоқтату бойынша шара 
қабылдауды тапсырамын. Мұнымен 
шет елдердегідей мемлекеттік ұйым 
айналысуы керек. Алымдардың өзіне 
келсек, олардың ставкасы қайта 
қаралғаны жөн. Мемлекеттің утили
зациялау, автомобильдік өнеркәсіп 
пен ауыл шаруашылығы машинала
рын жасауға қолдау көрсетуін ешкім 
тоқтатқан жоқ. Бұл мәселені бизнес
пен және қоғаммен конструктивті 
түрде талқылау керек. 

Отандық автокөлік пен ауыл 
шаруашылығы техникасын сатып 
алушыларға утильдік алым есебінен 
ваучер беру мәселесін қарастырған 
жөн. Осы және өзге де утильдік алым 
қаражатын қоғамға пайдамен жарату 
тәсілдерін қарастырыңыздар. 

Біздің қоғамды, әсіресе елор
да тұрғындарын тітіркендіретін де
месек, қатты алаңдататын тағы бір 
мәселе – ЛРТ құрылысы. Ол кәдімгі 
инфрақұрылымдық жобадан елдің 
абыройбеделіне нұқсан келтіретін 
күрделі проблемаға айналды. Ора
сан зор қаражат жұмсалды, қарыз 
алынды. Шетелдік әріптестер ал
дында ауқымды келісімшарттық 
міндеттемелер қабылданды. Бұл жоба 
әубастан қателік еді, оны мойындау 
керек. Оған қоса, бұл жобадан күшті 
жемқорлықтың иісі шығады. 

Енді оңтайлы шешім қабылдау 
қажет. Себебі оны жай ғана бұза 
салу уақыт пен ақшаны жоғалтуды 
білдіреді. Бізде отандық және шетелдік 
сәулетшілер мен урбанистерді 
шақырып, жобаны пайдаланудың 
ықтимал нұсқаларын анықтаудан 
басқа таңдау жоқ.

Ауыл шаруашылығына ерекше 
назар аудару керек. Соңғы жылы 
елімізде қуаңшылық болды.Был
тыр ға қарағанда жиналған астық 
көлемі 4 миллион тоннаға кеміді.
Бұл шикізатпен және жемшөппен 
қам тамасыз ету ісіне әсер етті. Бол
жам бойынша биыл да ахуал күрделі 
болуы мүмкін. Үкімет тұқыммен, 
жемшөппен, тыңайтқышпен қамта
масыз ету мәселелерін және егін егу 
науқанын қатаң бақылауда ұстауға 
тиіс.

Субсидияны тұрақты беруге 
қатысты мәселе жиі көтеріледі. Мен 
бұған дейін субсидиялау тәсілдерін 
қайта қарау қажеттігі туралы тапсыр
ма берген болатынмын. Бұл жұмыс 
қысқа мерзім ішінде атқарылуға тиіс.
Біз субсидия алуды жеңілдетуге, оның 
қолжетімді болуын және ашықтығын 
қамтамасыз етуге тиіспіз.  

Жуырда болған заң бұзу
шылықтардың қайталануына жол 
бермеу маңызды. Алдағы үш жыл
да азықтүлік қауіпсіздігі мәселесін 
түбегейлі шешу қажет. Бұл Үкімет 
пен әкімдердің алдында тұрған негізгі 
басымдық екеніне айрықша назар ау
дарамын. Егер нарықта азықтүлік 
тауарлары мол болмаса, инфляция
ны ұстап тұруға ешқандай шара 
көмектеспейді.

Макроэкономикалық тұрақ тылық
ты қамтамасыз ету үшін бюджет 
кірістерінің қосымша көздері қажет. 
Шикізат бағасының жоғары болуы
на байланысты таукен өнеркәсібі 
саласындағы кәсіпорындардың кірісі 
өсті. Мұны білеміз. 

Үкіметке бюджетке қосымша 
кірістер мәселесін пысықтауды тап
сырамын. Есесіне жаңа кен орын
дарын барлау мен игеруге ауқымды 
жеңілдіктер беруге болады. Мен ірі 
таукен және басқа компаниялар тура
лы айтып отырмын. 

Қолайлы нарық жағдайында бен
зин өндірушілер мен әртүрлі дел
далдар қосымша пайда алады. Осы 

маржаның бір бөлігін акциздер 
арқылы бюджет пайдасына алу қажет 
деп санаймын. Үкімет тиісті есептеу
лер жүргізуі керек. Бұл ретте бағаның 
өсуіне жол бермеу қажет.

Бюджет кірістерін арттырудың 
айтарлықтай әлеуеті кеденде тәртіп 
орнатумен байланысты. Әсіресе 
Қытаймен шекарада. 

Онда болып жатқан нағыз 
былықтар бәріне мәлім. Машиналар 
тексерілмейді, салықтар мен баждар 
төленбейді. Қытайдың кеден органда
рымен салыстырмалы статистикадағы 
сәйкессіздік миллиардтаған долларға 
жетеді. Қол сұғылмайтын мәртебесі 
бар «уәкілетті операторлар» бар. Елі
міз салық түрінде ондаған миллиард 
теңге жоғалтып отыр. Бұлай болмай
ды. 

Бас прокуратураға Қаржы 
министрлігімен, Қаржы мониторингі 
агенттігімен және басқа да мүдделі ор
гандармен кешенді тексеру жүргізіп, 
кедендік шекарадағы тәртіпті 
қамтамасыз етуді тапсырамын. 

Бюджет кірістері туралы айтқанда, 
шығыстардың жекелеген баптарына 
тоқталмауға болмайды. 

Үкімет мүшелері мен депутат
тардың, әкімдердің еңбек ақы
ларына тоқталайын.  Өткен жылдың 
соңында бұл мәселе қоғамда қызу 
талқыланды. Негізі аталған санаттағы 
мемлекеттік қызметшілердің жала
қысы толығымен жеткілікті деп са
наймын. Сондықтан Үкімет мүше
лерінің, өңірлер әкімдерінің және 
депутаттардың жалақысын көтеруге 
бесжылдық мораторий жариялауға 
болады деп есептеймін.

Бұл Мәжіліс депутаттары 
үшін жақсы жаңалық емес еке
нін түсінемін, бірақ сіздер бұл 
жаңалықты түсіністікпен қабыл
дайсыздар деп ойлаймын. Әкімшілік 
мемлекеттік қызметшілер мен 
бюджеттегілердің еңбекақысын бюд
жет мүмкіндіктерінің өсуіне қарай 
арттыруды жалғастырамыз.

Қаржы жүйесінің тұрақтылығы 
ұлттық экономиканы одан әрі 
дамытудың кепілі екені белгілі. Эко
номика өсіп, халықтың табысын
да алшақтық пайда болғандықтан, 
тұтыну несиелері айтарлықтай арт
ты. Оның мөлшері бизнесті несиелеу 
көлемінен асып кетті. Халық қазіргі 
уақытта көп несие алып жатыр. Осы
ны ескерсек, бұл қаржы нарығын 
құбылтып, әлеуметтік тұрақсыздық 
қаупін тудыруы мүмкін.

Үкімет жеке тұлғалардың бан
кроттығы туралы заң жобасын 
әзірлеуді бастады. Бірақ бұл тығы
рықтан шығатын жол емес. Ең алды
мен, шектен тыс қарыздың көбеюін 
болдырмау қажет. Сондықтан 
Қаржы нарығын реттеу және дамыту 
агенттігіне Ұлттық банкпен бірлесіп, 
пруденциалды реттеу тетіктері 
арқылы нақты әрі жедел шешім 
қабылдауды тапсырамын.

Валюта нарығындағы тұрақ
тылықты қамтамасыз етпейінше 
тұрақты экономикалық өсім мүмкін 
емес. Орын алған оқиғалар, төтенше 
жағдай режимі салдарынан ұлттық 
валютаға айтарлықтай алаяқтық 
қысым тәуекелі туындады. Ұлттық 
банк пен Қаржы нарығын реттеу және 
дамыту агенттігіне нарықтың сыртқы 
және ішкі қатысушылары тарапынан 
теңгеге сенім толықтай қайта қалпына 
келгенге дейін валюта нарығының 
тұрақтылығын қамтамасыз етуді тап
сырамын. 

Қазақстандықтардың әлауқатын 
арттыру мақсатында жалақы мен 
зейнетақыны бірнеше рет көтердік.  
Бірақ әрдайым бағаның бақылаусыз 
өсуімен бетпебет келеміз. Бірнеше 
жыл бойы жоғары инфляция 
экономикамыздың басты проблемасы 
болып отыр. Ол экономикалық және 
әлеуметтік саясаттың тиімділігін 
төмендетеді. Бұл мәселеге нүкте 
қоятын кез келді. Бағаны және халық
тың инфляциялық күтуін тұрақ
тандыру керек. 

Инфляцияны төмендету бойын
ша жоспарлы жұмыс жүргізілуге 
тиіс. Мақсатты дәлізі – 2025 жылға 
қарай 34 пайыз. Үкімет Ұлттық 
банкпен және «Атамекен» палатасы
мен бірлесіп, инфляцияны бақылау 
жөніндегі кешенді ісшаралар әзірлеуі 
қажет. Ол импортқа тәуелділікті, 
артық делдалдықты төмендету және 
ақшанесие саясаты құралдары бо
йынша ісшараларды қамтуы керек. 

Қазақстанда тікелей шетел инвес
тициясын тарту үшін барлық жағдай 
жасалған. Біз қолайлы инвестициялық 
ахуалдың сақталғанына мүдделіміз. 
Мемлекет ішкі және шетелдік 
инвесторлардың сенімін қайта 
қалпына келтіру үшін қажетті барлық 
ісшараны қабылдайтындығына 
сен діргім келеді. Инвесторлар ал
дындағы мемлекеттің барлық мін
деттемелері мен кепілдері толық 
көлемде орындалатын болады. Дәл 
осы кезеңде жаһандық энергетикалық 
және технологиялық өту – ESG 
талаптарының күшеюі жағдайында 
елдің тартымдылығын арттыру үшін 
инвестициялық саясаттың жаңа 
тұжырымдамасы қажет.

«ҚАСІРЕТТІ ҚАҢТАР» САБАҒЫ:
ҚОҒАМ ТҰТАСТЫҒЫ – ТӘУЕЛСІЗДІК КЕПІЛІ

СаясатSb

Келесі мәселеге жекелей назар 
аударғым келеді. Төтенше жағдай 
режімінің енгізілуіне байланысты 
жекелеген қаржылық-өнеркәсіптік 
топтардың капиталды шетелге, оның 
ішінде жалған мәмілелер жасау жо-
лымен жылыстату тәуекелі артып 
тұр. Біз қазірдің өзінде жекелеген 
тұлғалардың есепшоттарындағы 
қозғалысты байқадық. Сондықтан 
Ұлттық банкке Қаржылық мони-
торинг және қаржы нарығын рет-
теу агенттігімен бірлесіп, нақты 
бақылауды қамтамасыз етуді, барлық 
транзакциялар мен елден қаражатты 
негізсіз шығарған тұлғаларды 
тексеруді және бақылауға алуды тап-
сырамын.

Сөзімнің экономикалық блогын 
түйіндей келе, бүгін біз жаңа Премьер-
Министрді тағайындағанымызды, 
оған бірқатар нақты тапсырма 
жүктелгенін атап өткім келеді. 

Премьер-Министрге үш аптаның 
ішінде Үкіметтің 2022 жылға арналған 
іс-қимыл жоспарын әзірлеуді тапсы-
рамын. Оны ақпан айының басында 
Үкіметтің кеңейтілген отырысында 
қараймыз. 

Дүние жүзінде коронавирустың 
жаңа толқыны басталды. Қазақстанда 
науқастардың күрт өсуі байқалады. 
Күніне 2 мыңнан астам жаңа жағдай 
тіркеледі. Пандемия басталғалы бері 
вирус жұқтырғандар саны 1 миллион-
нан астам адамды құрады. Сондықтан 
босаңсымай, коронавируспен күресті 
жалғастыру маңызды. Бұл да жаңа 
Үкіметтің басты міндеті болуы керек.

Енді өңіраралық теңгерімсіздіктер 
туралы. Қазақстанның өңірлері бірдей 
деңгейде дамып жатпағаны баршаға 
аян. Теңсіздік әлеуметтік жайсыздық 
пен миграциялық көңіл-күйге жол 
ашады. Соңғы оқиғалар батыс және 
оңтүстік өңірлерде халықты еңбекпен 
қамтудың өзекті мәселелерін 
көрсетті. Бұл өңірлерде бала туу 
деңгейі жоғары, ал экономика өңір 
тұрғындарын жұмыспен қамтып 
үлгере алмай жатыр. Сондықтан 
жүйелі индустрияландыру, шағын 
және орта бизнеске көмек көрсету, 
аталған облыстарда қызмет көрсету 
саласын дамыту өңірлік емес, ұлттық 
басымдық болмақ. 

Дамудың мәдени-ағартушылық 
құрамдас бөлігін де ұмытпау ке-
рек. Білімді азаматтардың еліміздің 
түкпір-түкпірінде бәсекеге қабілеті 
артып, табысқа жетуге және лайықты 
өмір сүруге мүмкіндіктері молаяды. 
Үкіметке аталған өңірлер үшін «Ауыл 
– ел бесігі», «Бизнестің жол картасы» 
және басқа бағдарламалар аясында 
жекелеген бағыттар әзірлеуді тапсы-
рамын. 

Әрі қарай. Жасыратыны жоқ, 
көбіне кей өңірді қолдау деңгейі 
тұрғындардың нақты сұранысына  
емес, нақты бір әкімнің «салмағына» 
байланысты. Бұл дамудағы тең-
герімсіздікке және азаматтардың 
нара зылығына әкеледі. Олардың көп-
шілігі, әсіресе шикізаттық өңірлердің 
тұрғындары бюджеттік ресурстарды 
бөлуде өз облыстарына көбірек назар 
аударылғанын қалайды.

Бұл өңірлер бюджеттің доноры 
бола тұра, әлеуметтік-экономикалық 
дамудың көптеген параметрлері бо-
йынша артта қалып келеді. Сондықтан 
тәсілдерді біртіндеп өзгерту ке-
рек. Бюджетаралық қатынастарды 
түбегейлі реформалаудың уақыты 
жетті. Үкіметке заңнамалық өзгерістер 
пакетін әзірлеуді тапсырамын.

Мемлекеттік басқару сала-
сы кешенді реформалауды қажет 
етеді.  Кадрлық әлеуеттің төмендігін, 
формализмді, жемқорлықты және 
кадр тұрақтамауын мойындау керек. 
Сондықтан халықтың мемлекеттік 
билік институттарына сенімі төмен. 

Мемлекеттік қызметке алу тала-
бын жетілдіру, артық талаптар мен 
кедергілерді жою керек.  Жұмысқа 
қабылдау мен жоғарылатудың нақты 
принципі «меритократия» болуы ке-
рек. Мемлекеттік қызмет кез келген 
қазақстандық үшін ашық болғаны 
жөн. 

Сондай-ақ мемлекеттік қызметтен 
кету процесін де жеңілдету керек. 
Кейбір шенеуніктер кабинетінде жыл-

дар бойы тапжылмай отырады. Олар 
жас әрі перспективалы мамандардың 
өсуіне жол бермейді, мемлекеттік 
аппараттың тиімділігін төмендетеді. 
Ондай шенеуніктермен оңай қоштасу 
керек. Дегенмен, мемлекеттік басқару 
аппаратына келсек,  шенеуніктің 
институционалдық жады да маңызды 
мәнге ие. Барлық шенеунікті бірден 
жастармен  ауыстыра салуға болмай-
ды. Бұл жерде мейлінше қисынды 
қадам қажет. 

Егер 60 жастағы шенеунік өз 
қызметін ойдағыдай атқарса, инс-
титуционалдық жадқа ие болса, 
мемлекеттік қызмет үшін өте пайда-
лы болса, оны жұмыстан шығаруға 
болмайды. Яғни, ақылға қонымды, 
сараланған көзқарас болуы керек. 
Үкімет пен Мемлекеттік қызмет істері 
агенттігіне тиісті тетіктерді әзірлеп, 
енгізуді тапсырамын.

Мен «Президенттік жастар 
кадрлық резерві» жобасына бастама 
жасадым. Бұл –  келешегі зор жастар 
үшін әлеуметтік лифт, сонымен бірге 
жаңаша ойлауды қалыптастырудың, 
мемлекеттік аппарат жұмысына 
жаңа тәсілдерді енгізудің тетігі. Бұл 
тәжірибе жалғасын табады.

Менің тапсырмама сәйкес, өткен 
жылы мемлекеттік аппараттың көлемі 
15 пайызға қысқартылды. Мем-
лекеттік аппарат реформалардың 
қоз ғалтқышы және орындаушысы, 
аза маттарға маңызды мемлекеттік 
қыз меттер көрсетеді, «Халық үніне 
құлақ асатын мемлекет» тұжы-
рымдамасын жүзеге асыруды қам-
тамасыз етеді. Мемлекеттік аппарат-
сыз мемлекеттің өзі табысты өмір 
сүре алмайды.

Қазіргі кезеңде мемлекеттік 
қызмет керлердің санын оңтайлы 
деп санаған жөн. Жаңа Үкіметті 
тағайындауға қатысты барлық ұйым-
дастырушылық шешімдер қабыл-
данғаннан кейін бұл санды орта 
мерзімді кезеңге бекіту қажет. Содан 
кейін байқаймыз. Мемлекеттік функ-
циялардан бірте-бірте арылсақ, олар-
ды бәсекелес ортаға көшірсек, демек, 
мемлекеттік аппараттың көлемі де 
бірте-бірте азаяды.

Шенеуніктердің азаматтармен 
диалогының тиімділігі төмен екендігін 
айтып өткен жөн. Мемлекеттік орган 
басшылары халықпен сөйлесе ал-
майды, тіпті кейде қорқатын секілді. 
Үкімет мүшелері өңірлерге жиі 
шығуға тиіс. Ал өңір әкімдері әрбір 
елді мекен тұрғындарымен тұрақты 
кездесулер өткізуі керек. 

Тағы бір мәселе – бюрократияның 
етек жаюы. 

Ол азаматтардың санасында 
мемлекеттік аппарат туралы баяу 
жұмыс істейтін немқұрайлы машина 
деген әділ түсінік қалыптастырады. 
Бюрократия – реформалардың сапасыз 
орындалуының негізгі себептерінің 
бірі. Мұндай аурудан бәрімізге емде-
лу керек. 

Реформаның формасы емес, 
мазмұны басымдыққа айналуы қажет. 
Есеп үшін есеп беру, бақылау үшін 
бақылау жүргізу тәсілдері өткеннің 

еншісінде қалуға тиіс. Түпкі нәтиже 
процестен маңыздырақ. Өзін-өзі 
ақтамайтындай күрделендірілген 
және нақты шешімді баяулататын 
үдерістің бәрі жойылуы керек. 

Бүгінде мемлекеттік органдар 
тапсырмалардың мазмұнды іске асы-
рылуына емес, бюрократиялық орын-
далуына бағдарланған. Формасы бо-
йынша үлгілі, бірақ мазмұны жағынан 
нашар құжаттар әзірленіп жатыр. 
Негізгі интеграциялық жүйелердің 
бар болғанына қарамастан, меморган-
дар макулатураны қаптатып, мәнсіз 
хат алмасуын қояр емес. 

Мемлекеттік органдардың ақ-
параттық жүйелерінің дерек терін рес-
ми және қағазбен дәлелдеуді қажет 
етпейді деп тану керек. Олай болма-
са, цифрландыруды не үшін енгізіп 
жатырмыз? Цифрландыру сәнді 
ойыншық емес қой. Ол мемлекеттік 
аппарат функциясын орындау 
тұрғысынан пайдалы болуы қажет. 
Жиындардың көбін онлайн форматта 
өткізу керек. Мемлекеттік аппаратты 
бюрократсыздандырудың осы және 
өзге де шаралары жеке Жарлықта 
көрініс табатын болады. 

Стратегиялық жоспарлау және 
реформалар жөніндегі агенттігінің, 
Мемлекеттік қызмет істері жөніндегі 
агенттіктің функционалдарында 
мемлекеттік аппараттың тиімділігін 
арттыру және бюрократсыздан-
дыру шараларын іске асыру мен 
мониторингтеудің нақты функцияла-
рын қарастыру қажет.

Азаматтардың әл-ауқаты және 
әлеуметтік көңіл-күйі мемлекеттің 
бас ты назарында болуы керек. Цифр-
лармен ойнауды қойып, нақты істерге 
көшетін кез келді. Мемлекеттік ап-
парат көп жағдайда «өзін-өзі тиімді 
жұмыспен қамтушылар», «ресми емес 
жұмыспен қамту» секілді терминдерді 
қолданып, жағдайды жасыруды 
жақсы көреді. Соның салдарынан 
көптеген адамдар жұмыссыздықпен 
бетпе-бет келіп, әлеуметтік қорғаусыз 
қалып жатыр. 

Бұл әлеуеметтік-еңбек сала-
сын сапалы жаңартуды қажет етеді. 
Осы мақсатпен мынадай шараларды 
қабылдаған жөн. Халықтың табы-
сын арттыру бағдарламасын әзірлеу 
қажет. Жұмыс нақты әрі әрбір 
азаматқа бағдарланған болуы керек. 
Басқарудың әр деңгейінде кедейлікті 
төмендетудің нақты көрсеткіштерін 
бекіту қажет. 

Жұмысқа орналастыруды қажет 
ететін азаматтардың нақты санын 
анықтау керек. Үкіметке «Атамекен» 
палатасымен бірге екі айдың ішінде 
халықтың табысын арттыру жөніндегі 
бағдарлама әзірлеуді тапсырамын. 
Үкіметке Әлеуметтік кодекстің 
уақытында қабылдануын қамтамасыз 
ету қажет.

Осы құжат аясында әлеуметтік 
саясатты пандемия тәуекелдері 
мен қордаланған проблемаларды 
ескере отырып бейімдеуіміз керек. 
Әлеуметтік кодекс жаңа қоғамдық 
келісімнің негізгі элементіне айналуға 
тиіс. 

Жұмыссыздықты, әсіресе жастар 
арасындағы жұмыссыздықты азайтуға 
ерекше көңіл бөлу керек. Жоғары 
оқу орындарын, колледждерді 
бітірушілер, әсіресе білімі жоқ 
жастардың тұрақты жұмысқа орнала-
су мүмкіндігі әрқашан бола бермейді. 
Біз мұны жақсы білеміз. Олар 
тапқан жұмысын істеп өмір сүреді. 
Кейбіреулер табыс іздеп, заң бұзуы 
мүмкін.

Үкіметке «Жастар тәжірибесі» 
және «Алғашқы жұмыс орны» жоба-
ларына қатысудың мерзімін созып, 
еңбекақысын көтеру мүмкіндігін 
қарастыруды тапсырамын. Халықтың 
әлеуметтік осал тобындағы жастардың 
іскерлік бастамаларын іске асыруға 
жағдай жасау маңызды. Үкіметке 
тиісті гранттардың мөлшерін 2 есеге – 
400 айлық есептік көрсеткішке дейін 
көбейту жүктеледі.

Келесі. Сапалы білімге 
қолжетімділікті арттыру сөзсіз басым 
бағыт. Бұл – бүкіл қоғам дамуының 
аса маңызды факторы. Біз мектептерді 
қалай материалдық жағынан 
қамтамасыз етсек те, білім сапасын 
жақсы мұғалімдерсіз көтеру мүмкін 
емес. Ұлы Ахмет Байтұрсынұлы 
айтқандай, «Мұғалім – мектептің 
жүрегі».

Сондықтан мен мұғалімдер 
тапшылығы бар өңірлерге үздік пе-
дагогтарды тартудың арнайы қолдау 
пакеттері бар арнайы бағдарламасын 
әзірлеуді тапсырамын. 

Жоғары білімнің қолжетімділігі 
де көкейкесті мәселе. Елдің халық 
тығыз қоныстанған өңірлеріндегі 
жастарға арналған мақсатты гранттар 
бөлуге айрықша назар аудару қажет. 
Жаңа экономика құру үшін ЖОО-ның 
бәсекеге қабілетін арттыру маңызды. 
Таяуда Қазақстанда жетекші шетелдік 
жоғару оқу орындарының филиал-
дарын ашу басталды. Жақын арада 
Ресейдің үздік техникалық жоғары 
оқу орындарының филиалдарын ашу 
жоспарланып отыр. 

2025 жылға қарай елімізде беделді 
шетелдік жоғары оқу орындарының 
кем дегенде 5 филиалын ашу қажет 
деп есептеймін. Осы орайда, екі 
техникалық бағдарланған филиал 
еліміздің батысында болғаны жөн. 

Жалпы бәрімізге білім тура-
лы көзқарасымызды өзгерту қажет. 
Гуманитарлық мамандықтармен 
әуестену кезеңі келмеске кетті. 
Басымдықты техникалық маман-
дықтарға беру керек. Инженерлер 
мен өнеркәсіпшілердің жаңа буынын 
өсіріп шығару қажет.

Келесі. Әлеуметтік әділдік те 
маңызды мәселенің бірі болып қала 
береді. Қазақстан — Конституция 
бойынша әлеуметтік мемлекет. Мем-
лекет аз нәрсе тындырып жатқан жоқ. 
Республикалық бюджеттің 50 пайыз-
дан астамын әлеуметтік шығындар 
құрайды. Бірақ бұл жеткіліксіз. 

Бізде Ұлттық қор бар, ол – еліміздің 
қаржылық тірегі. Бүгін «Қазақстан 
халқына» қоғамдық-әлемуеттік қорын 
құруды тапсырамын. Ол денсаулық 
сақтау, білім беру, әлеуметтік қолдау 

салаларындағы өзекті мәселелерді 
шешумен айналысады. 

Мысалы, сирек ауруға шалдыққан 
балаларға көмек көрсетіледі. Өйткені 
көптеген отбасы емдеу ақысын төлей 
алмайды. Қалаларда, аудандарда, 
кенттер мен ауылдарда балаларға 
спорттық нысандар салынады. Да-
рынды балаларға көмек көрсетеміз. 
Мәдениетті қолдаймыз. Алматының 
сұмдық қасіретті оқиғадан оңалуына 
көмектесеміз. Осы қор есебінен 
қаза тапқан полицейлер мен әскери 
қызметшілердің отбасыларына қолдау 
көрсетеміз. Бұл жекелеген мысалдар 
ғана.

Атап өтейін: бұл Президенттің, 
Үкіметтің немесе басқа мемлекеттік 
органның қоры емес. Бұл – барша 
қазақстандықтардың қоры, халықтық 
қор. Ол Әкімшіліктің немесе Үкіметтің 
жанында жұмыс істемейді. Беделді 
байқаушылар кеңесі құрылып, адал да 
жауапты басшы тағайындалады. Біз 
оның қызметінің толық ашықтығын, 
қоғам алдындағы есептілігі мен 
бақылануын қамтамасыз етеміз. Жос-
парлар, бюджет, жобалар сайтта жа-
рияланады. Барлық ақпарат ашық бо-
лады.

Қор жеке және мемлекеттік көз-
дер ден қаржыландырылады. Ха лық -
аралық қайырымдылық ұйым дары-
ның көмегін тарту жоспарланып отыр. 
Бұл қорға лотерея операторынан, бәс 
тігу орталығынан және басқа монопо-
листерден міндетті жарналар түседі. 

Әлбетте, біз Қорға ірі бизнес та-
рапынан қомақты әрі тұрақты, атап 
айтамын, тұрақты аударымдар жаса-
луын күтеміз. 

Тұңғыш Президент – Елбасының 
арқасында елімізде өте табысты ком-
паниялар мен тіпті халықаралық 
өлшемдер бойынша да бай адамдар  
тобы пайда болды. Енді Қазақстан 
халқына тиесіліні беретін және 
оған жүйелі әрі тұрақты негізде 
көмектесетін уақыт жетті деп 
есептеймін. Сондықтан Үкіметке ком-
паниялар қатарын анықтау және  олар-
мен Қорға бөлінетін жыл сайынғы 
жарна көлемін келісу қажет болады.
Сонымен қатар, іс жүзінде орасан 
қаражатқа ие бола отырып, көлеңкеде 
қалып келе жатқан тұлғалардың да 
белсенді қатысуын күтемін. 

Қор қоғамды ұйыстырудың тағы 
бір құралы болатынына, азамат-
тарда әлеуметтік әділдік сезімін 
нығайтатынына сенімдімін. 

Өткен оқиғалар қоғамымыздағы 
өткір мәселелердің бетін жалаңаш-
тады. Қалаларымызға, туғандарымыз 
бен жақындарымызға жасалған 
шабуыл мемлекетіміздің ең басты 
құндылықтарының – бейбітшілік пен 
тұрақтылықтың қаншалықты нәзік 
екенін көрсетті. 

Біз мемлекет пен азаматтар, бұл 
– бір тұтас екенін айқын түсінуге 
тиіспіз. 

Баса назар аударуды қажет ететін 
тағы бір мәселе бар.

Көптеген жас азаматымыз Қарулы 
күштер қатарында әскери борышын 
өтеуден қашады.

Әскери билетке ие болу жастардың 
мақтанышын тудырмайды және 
Отанға қызмет етудің белгісі санал-
майтын болды. 

Армия қатарында қызмет ету, 
құқық қорғау саласында жұмыс істеу 
– айрықша миссия.

Бұл – Отан үшін жанын салуға бел 
буған азаматтардың саналы таңдауы.

Жастарымызды әскери боры-
шын өтеуге қалай ынталандыруға 
болатынын біз бүкіл қоғам болып 
ойластыруы мыз керек. 

Біз – мықты халықпыз.
Төл тарихымызда талай 

жаугершілік заманды, ашаршылықты 
және басқа да алапат қиындықты бас-
тан өткердік. 

Соңғы күндердегі қайғылы 
оқиғалар біз үшін тағы бір сынақ 
болды. Оны еңсеріп, бұрынғыдан да 
мықты боламыз.

Жалпы, мемлекет пен қоғамның 
арасындағы өзара қарым-қатынасты 
трансформациялау қажеттілігі пісіп 
жетілді. 

Қоғамдық шарттың жаңа форматы 
керек. 

Қазақстан саяси жаңғыру бағытын 

жалғастырады. Бұл – менің қағидатты 
ұстанымым. 

Саяси салада аз шаруа істелген 
жоқ. Менің тарапымнан саяси 
реформалардың төрт пакеті ұсы-
нылды, соларды жүзеге асыру ая-
сында 10-нан астам заң қабылданды. 
Бұл орайда мен өте жедел әрі сапалы 
жұмыстары үшін Сенат пен Мәжіліс 
депутаттарына аса ризамын. 

Митингтер туралы шын мәнісінде 
жаңа заңнама іске қосылды. 

Партия құру үшін тіркеу кедер-
гілері мен олардың Парламентке өту 
межесі төмендетілді. 

Әйелдер мен жастардың Мәжіліс 
пен мәслихаттарда өкілдік ету аясы 
кеңейді. 

Парламенттік оппозиция институ-
ты енгізілді, сайлау бюллетеньдерінде 
«бәріне қарсымын» деген баған пайда 
болды.  

Ел тарихында тұңғыш рет ауыл 
әкімдерін тікелей сайлау өтті. 

Адам құқығын қорғау саласында 
салмақты ілгерілеулер болды. Атап 
айтқанда, Қылмыстық кодекстің 130 
және 174-баптары декриминалданды-
рылды және ізгілендірілді. 

Еліміз Азаматтық және сая-
си құқықтар туралы Халықаралық 
пактінің Екінші Факультативтік хат-
тамасына қосылды. 

Құқық қорғау саласын кешенді 
жаңғыртуға бағытталған «Қазақстан 
Республикасының адам құқықтары 
саласындағы әрі қарайғы шаралары 
туралы» Жарлыққа қол қойылды. 

Адам құқықтары жөніндегі 
уәкілетті өкіл институты жүйелі ны-
ғайтыла бастады. Өлім жазасы то-
лығымен алынып тасталды. 

Қыркүйектегі кезекті Жолдауымда 
азаматтық қоғаммен және сарапшы-
лармен кең ауқымды және сындар-
лы диалог негізінде әзірленетін сая-
си реформалардың жаңа пакетін 
ұсынамын. 

Мемлекет те өзінің базалық функ-
ция ларының толыққанды және са-
палы орындалуын қамтамасыз етуге 
тиіс. 

Мемлекет заңдылықтың сақта-
луына және құқықтық тәртіпке, аза-
маттардың қауіпсіздігі мен мен шік 
құқықтарының қорғалуына ке піл дік 
беріп, әлеуметтік игілікті және са-
палы мемлекеттік қызмет көр сетуді 
қамтамасыз етуге тиіс.  Өз кезе гін-
де бизнес пен азаматтар қоғам дық 
мінез-құлық нормалары мен заң-
намаларының сақталуына, салық тар-
дың әділ төленуіне және еңбек қаты-
настарындағы ашықтыққа жауапты. 
Осыған байланысты кезең-кезеңді өз-
герістер бағдарламасын әзірлеу керек. 

Үкіметке жауапты сарапшылық 
қоғамдастықпен және азаматтық 
қоғаммен бірлесе отырып, тиісті ұсы-
ныстар пакетін әзірлеуді тапсырамын. 

Ол Ұлттық қоғамдық сенім кеңе-
сінің бір отырысында қаралатын бо-
лады. 

 Құрметті отандастар, құрметті 
депутаттар! 

Жақында болған қайғылы оқиға-
лар кезінде азаматтарымыздың ба-
сым көпшілігі патриоттық танытты, 
экстремистермен күресте бірлігін 
көрсетті. Халықтың ауызбірлігі, 
Қазақ станның Тәуелсіздігі мен егемен 
даму идеясына деген шынайы сенімі 
қо ғамды ұйыстыру және елімізді іл-
герілету үшін қуатты іргетас болып 
саналады.

Біз барлық қиындықты бірге 
еңсереміз. 

Жаңа Қазақстанды бірге құрамыз! 
Қадірлі отандастар!
Қиын күндер артта қалды.
Осы сәтте ел тағдыры үшін 

ұйыса білген бүкіл халқыма шынайы 
ризашылығымды білдіремін!

Бәріміз бұл оқиғадан сабақ алуы-
мыз керек.

Ең бастысы, береке-бірлікті, ты-
ныш тық пен тұрақтылықты сақтауы-
мыз қажет.   

Енді Қазақстанда дамудың жаңа 
кезеңі басталады.

Бұл шынайы жаңару кезеңі бола-
ды.

Егемен елімізді бірге өркендетейік!
Халқымыз үшін Тәуелсіздік 

бәрінен қымбат.  
Жаңа Қазақстанды бірге құрайық!

«ҚАСІРЕТТІ ҚАҢТАР» САБАҒЫ:
ҚОҒАМ ТҰТАСТЫҒЫ – ТӘУЕЛСІЗДІК КЕПІЛІ

2-бет 

Қазақстан Президенті Мәжіліс де-
путаттары алдында сөйлеген сөзінде 
кешегі сындарлы шақта біз алғаш рет 
аса күрделі және қатерлі кезеңге тап 
болғанымызды атап көрсетті. Ел ба-
сына түскен қастерлі сәтте оны ел бо-
лып еңсердік. Бұл еліміздің болашаққа 
деген үмітіне сәуле түсірді. 

Иә, болған оқиға бір сәтте баға 
беруді, оған жедел тұжырым жасауды 
қаламайды. Қазір халық арасында осы 
оқиғаға байланысты түрлі қарама-
қайшы, тіпті шындықтан алыс жатқан 

ақпараттар тарап кетті. Олардың 
бірқатары қате пікірде болса, кейбірі 
әдейі ақпаратты бұрмалап, жағдайды 
одан бетер ушықтырады. Бірақ бізге 
керегі ақиқат. Ақиқат ғана – біздің 
келешегіміз үшін маңызды фактор. 

Президент кешегі сөзінде 
оқиғаларды мұқият зерттегенде ойға 
түйгенін алға тартты. Осы орай-
да жыл басынан бері орын алған 
барлық жағдайлардың бір тізбектің 
тармақтары екенін атап көрсетті. 
Ашығын айтсақ, бұл – бірнеше жыл 

бойы алдын ала ойластырылған 
зұлымдықтың көрінісі. 

Оқиға қайғылы жағдайларға 
ұласты. Елге, оның ішінде шағын және 
орта бизнеске бірнеше миллиардтаған 
теңгенің залалдары келтірілді. Уақыт 
өте келе, біз олардың барлығын қал-
пына келтіреміз. Бірақ қаза тапқан-
дардың өмірі ел үшін үлкен қасірет 
болды. Ең қиыны, қасіреті – осы. 

Ендігі жерде болған оқиғалардан 
сабақ алып мемлекетіміздің 
қауіпсіздігін нығайту жолында 

қосымша шаралар қабылдау міндеті 
тұр. Бұл орайда Мемлекет басшы-
сы бірқатар міндеттер белгілеп, 
Үкіметтің алдына нақты шаралар 
кешенін жүзеге асыруды тапсырды. 
Бұл бүкіл қазақстандықтардың төл 
міндеті деп ойлаймын. Біз бәріміз 
бірге болып ынтымақтастық танытқан 
жағдайда ғана елдің бірлігін сақтай 
аламыз. Қазақстанның болашақ әлем 
мойындаған ел қатарында мәңгілік 
болуы, өсіп-өркендеуіміз өзімізге 
байланысты. 

Ең бастысы, Мемлекет бас-
шысы Қазақстанның әлеуметтік 
сипаттағы мемлекет мәртебесін 
жоғалтпайтынын атап көрсетті. Біздегі 
жылдар бойғы табысты жұмыстың 
нәтижесінде өте бай адамдар пай-
да болды. Енді олардың Қазақстан 
халқына құрмет көрсетіп, оған жүйелі 
және тұрақты негізде көмектесетін 
кезі жетті. Осы орайда Президент 
Үкіметке осындай компаниялар то-
бын анықтап, олардың қатысуымен 
«Қазақстан халқына» атты қоғамдық 

әлеуметтік қор құруды тапсырды. 
Қор халыққа, атап айтқанда, мұқтаж 
жандарға қолдау көрсететін бола-
ды. Президенттің айтуынша, бұл қор 
қоғамды топтастырудың тағы бір 
құралына айналады. 

Қазақстан дамуының жаңа кезеңі-
не бетбұрыс жасады. Жаңа бағыт 
ел үшін жаңа табыстар әкелетініне 
сенімдімін. 

Баймырза ҚОЖАМБЕРЛИЕВ,
философия ғылымдарының

докторы

Ауыр сынақты ел болып еңсердік
ПІКІР-ПАЙЫМ

– Құрметті Берік Уәлиұлы, Мемле-
кет басшысының кейінгі шешімдері мен 
үндеулері бойынша блогосферада әртүрлі 
сипаттағы түсіндірмелер жарияланып жа-
тыр. Бүгін осы мәселеге қатысты мәлімдеме 
жасадыңыз. Тарқатып айтып берсеңіз. 

– Иә, Президенттің шешімдері мен үндеулері 
бойынша блогосферада әртүрлі сипаттағы 
түсіндірмелер көбейіп кетті. Осыған байланыс
ты бүгін арнайы мәлімдеме жасау қажет деп 
санадым. Себебі Қасым-Жомарт Тоқаев 
– мемлекетіміздегі ең жоғары лауазымды 
тұлға және Қауіпсіздік Кеңесінің Төрағасы. 
Сондықтан Мемлекет басшысы дербес шешім 
қабылдайды. Конституциялық құрылымға 
нұқсан келтіруді көздеген содырлардың 
Қазақстанға шабуыл жасаған қайғылы күндері 
де солай болған. ҚасымЖомарт Кемелұлы 
отандастарымызға арнаған өзінің үндеулерін 
кеңесшілердің көмегінсіз әдеттегідей өзі жазды. 
Осы сәтті пайдалана отырып, тағы да айтқым 
келеді: Мемлекет басшысының жұмысы туралы 
ақпаратты таратып, түсіндіруге Президенттің 
Баспасөз хатшысынан басқа ешкімнің хақысы 
жоқ. Яғни, мен ғана ақпарат таратамын.   

– Бірнеше күн бойы елімізде болған 
төтенше оқиғалар мен террорлық 
әрекеттер жағдайында Мемлекет басшысы 
Қасым-Жомарт Тоқаевтың әрбір шешімін 
халық, тіпті шетелдік ақпарат құралдары 
жіті бақылап отыр. Мұндай қиын кез-
де Жоғарғы Бас қолбасшыға да оңай емесі 
анық. Президенттің жұмысын баспасөз 
қызметі таратып жатқан ақпараттардан 
оқып, біліп отырмыз. Ақордадан күні-түні 
ақпарат түсіп жатыр. Осы күндері Баспасөз 
қызметін негізгі ньюсмейкер болғанын жа-
сыра алмаймыз. Мемлекет басшысы қандай 
жағдайда жұмыс істеп жатыр?

– Президентіміз ҚасымЖомарт Кемелұлы 
Тоқаев Маңғыстауда басталып, 4 қаңтарда 
ауқымы кеңейіп, соңы террорлық шабуылға 
ұласқан сәттен бастап Ақордада жұмыс 
істеуде. Мемлекет басшысы күнітүні нонстоп 
режимінде жұмыс істеп, елдегі жағдайды толық 
бақылауында ұстап отыр. Өздеріңіз де көріп 
отырсыздар, жағдай шиеленіскен тұста елді 
тұрақтандыру үшін дер кезінде батыл шешімдер 
қабылдап, халыққа эфир арқылы үндеулерін 
жолдауда.      

– Өзіңіз айтып отырған 4 қаң тар күні 
кешке қарай жағдай күрделеніп, елді үрей 
биледі. Дәл сол сәтте Ақордада қандай 
оқиғалар болды? 

– Түнгі сағат 11лерде Президент елде 
қалыптасқан жағдайды халыққа баяндап, 
Үндеу арнайтыны белгілі болды. Жұмысқа 

10 минутта шұғыл жеттім. Шынын айту керек 
Мемлекет басшысы сол жерде компьютер
де мәтін теріп отырған хатшысына сөйлейтін 
сөзін ауызша айтып тұрды. Баспасөз қызметі 
камераларды қойып, дыбысын реттеп жылдам 
ұйымдастырып, ҚасымЖомарт Кемелұлының 
мәлімдемесін таспаға түсірдік. Президенттің 
халыққа арнаған сөзін бірден республикалық 
телеарналарға жолдадық.

Сол бірінші Үндеуінде Мемлекет басшы
сы: «Азаматтық және әскери мақсаттағы 
қыз мет тік ғимараттарға шабуыл жа сауға 
үндейтін ұрандар мүл дем заңға қайшы келеді. 
Бұл – өрескел қылмыстық әрекет. Билік 
құламайды!»,  деп нақты шегелеп айтты. 

Сол сәттен бері Президенттен бастап бәріміз 
әлі жұмыста жүрміз. 5 күн болды. Ақордада 
түнеп, жұмыс істеп, бір сөзбен айтқанда сол 
жерде ақпарат таратып жатырмыз. Басшылық 
резиденцияда елдегі жағдайды бақылап, күні
түні шұғыл шешімдер қабылдауда. Мемлекет 
басшысы осындай сын сағатта халықпен бірге 
боламын деді, сөзінде тұрды. 

– Жаңа 2022 жылдың алғашқы күндері 
тарихымыздағы қиын күндер боп есте 
қалатыны анық. Президенттің қиын 
шақта жылдам әрі батыл түрде шешім 
қабылдағанын халық жақсы қабылдап, қолдау 
білдіріп жатыр. Осы күндері болған Мемле-
кет басшысы жұмысының хронологиясын 
толығырақ айтып берсеңіз. 

– Иә, дұрыс айтасыз. Бұл күндер – шыны

мен де естен кетпейтін тарихи сәттер. Айтып 
өткенімдей, ҚасымЖомарт Кемелұлы бірден 
жағдайды толық бақылауына алды. 5 қаңтар 
күні шамамен түнгі сағат 2-де Маңғыстау об
лысы мен Алматы қаласына Төтенше жағдай 
енгізу туралы Жарлыққа қол қойды. Сағат 
5:30да мені Президент кабинетіне шақырды 
да сағат 7:00де шұғыл жиын өтетінін, Өзі Пре
мьерминистр Асқар Маминнің отставкасын 
қабылдағанын айтты. Мемлекет басшысы маған 
жиын басталған сәтте Ақорданың ресми сайты
на Үкіметтің отставкасы туралы бірден ақпарат 
шығаруым керектігін тапсырды. Одан кейін 
15 минуттан кейін Мемлекеттік хатшы Ерлан 
Қаринды тағайындау, тағы 15 минуттан кейін 
ҰҚК бірінші орынбасары Мұрат Нұртілеуді 
тағайындау туралы Жарлықтар уақытылы 
жариялануы керек деген тапсырма берді. Со
сын маған «Сағат қазір 6 болды. Бір сағатың 
бар прессрелиздеріңізді әзірлей бер», – деді. 
Сол тапсырмаға сәйкес біз сайтымыз арқылы 
ақпараттарды уақытылы халыққа тараттық. 

Президент елдегі жағдай ушығып бара 
жатқаннан кейін сол күні түс кезінде Нұр
Сұлтан қаласы мен Алматы облысына Төтенше 
жағдай енгізу туралы шешім қабылдады. 

Сол 5 қаңтар күні түс ауа ҚасымЖомарт 
Кемелұлының Қауіпсіздік Кеңесінің төрағасы 
болғаны белгілі болды. Эфир арқылы халық ал
дына шығып, екінші Үндеуін жария лайтынын 
айтты. Сол Үндеуінде Президент: «Бұзақы 
топтардың әрекеттері жоғары деңгейде 
ұйымдастырылғанын көріп отырмыз. Бұл 
қаржыландырылған бүлік шілердің жан-
жақты ойлас  тырылған жоспары екенін дәлел-
дейді. Бұл – қаскөйлердің қитұрқы әрекеті. 
Сондықтан Мемлекет басшысы және бүгіннен 
бастап Қауіпсіздік Кеңесінің Төрағасы ретінде 
барынша қатаң әрекет ете мін. Бұл – өмірін 
қорғап қалуға өтініш білдірген көптеген 
аза матымыздың қауіпсіздігіне қатыс ты 
мәселе. Бұл – мемлекетіміздің қауіпсіздігіне 
тікелей қатысты. Халық мені қолдайтынына 
сенімдімін. Қандай жағдай болса да мен елор-
дада боламын. Халықпен бірге болу – менің 
Конституциялық міндетім», - деп қадап айтты.

Бұл Үндеу сол 5 қаңтар күні кешкі 6 жа-
рымда шықты. 

Осы мәлімдемеден кейін Қазақстан 
Президенті Респуб ликаның барлық аймағына 
Төтенше жағдай енгізу туралы Жарлықтарға 
қол қойды. Кешке қарай Ұжымдық қауіпсіздік 
шарты ұйымына мүше мемлекеттер басшыла
рымен телефон арқылы сөйлесті.

Ал түнгі 11 жарымда ҚасымЖомарт 
Тоқаев Қауіпсіздік Кеңе сінің төрағасы ретінде 
алғашқы отырысын өткізді. Жиында Прези

дент: «Бұл – қауіп қана емеc, бұл – мемлекеттің 
тұтастығына нұқ сан келтіру, азаматтарымызға 
шабуыл жасау.  Олар менен,  Мемле кет басшы
сы ретінде тез арада өздерін қорғауды сұрайды.  
Аза маттарымыздың игілігін, қауіп сіз дігі мен 
тыныштығын ойлау – менің Конституциялық 
мін  де тім. Сондықтан ҰҚШҰдағы әріп тес
теріме білдірілген өті ніш – уақытылы әрі 
толығымен дұрыс қабылданған шешім»,  деп 
мәлімдеді.

Қауіпсіздік Кеңесінің отырысынан кейін 
1 сағаттан соң Президент бірқатар аса маңызды 
кадрлық өзгерістер жасады. Атап айтқанда 
Ұлттық қауіпсіздік комитетінің төрағасы болған 
Кәрім Мәсімовтің орнына Ермек Сағымбаевты 
және Мемлекеттік күзет қызметінің басшысы 
етіп Сәкен Исабековті тағайындады. 6 қаңтар 
күні Үкіметке 10 нақты әрі шұғыл тапсырма 
берді. Сол жерде бәрі қамтылған. 

Стратегиялық жоспарлау және реформа
лар жөніндегі Агенттік пен Мемлекеттік күзет 
қызметіне жаңа кадрлар тағайындау жөнінде 
шешім қабылдады. Сол күні түстен кейін 
Түркияның Президентімен телефон арқылы 
сөйлесті. 

7 қаңтар күні таңғы сағат 7:00-де Қасым
Жомарт Кемелұлы Лаңкестікке қарсы штабтың 
отырысын өткізді. Сол күні түскі сағат 2 жа
рымда Қазақстан халқына кезекті Үндеуін жа
сады. Сол Үндеуінде Президент: «Террористер 
мемлекеттік және жеке азаматтардың дүние-
мүлкіне әлі де залалын келтіріп, азаматтарға 
қарсы қару қолдануда.

Құқық қорғау органдары мен армияға 
ескертусіз оқ атуға бұйрық бердім. Күштік 
құрылымдар бұл міндетті моральдық және 
техникалық тұрғыдан орындауға дайын»,  
деді. Халық осындай батыл мәлімдеме күтіп 
отырса керек, бірден қолдап кетті. Көпшілік 
күткен шешуші мәлімдеме болды деп ойлай
мын. 

8 қаңтарға қараған түні Мемлекет бас
шысы өзінің твиттердегі парақшасына елдегі 
ахуалды әлемдік қауымдастыққа жанжақты 
түсіндіретін ағылшын тіліндегі бірнеше твит 
жария етті. Ал таңертең сағат 8 жарымда 
Лаңкестікке қарсы штабтың кезекті отырысын 
өткізді. Күндіз Төтенше жағдайлар министрінің 
міндетін атқарушы Юрий Ильинді қабылдады. 
Түскі үзіліс кезінде ҚасымЖомарт Тоқаев Ре
сей және Беларусь елдерінің президенттерімен 
телефон арқылы сөйлесті. Сол күні «террористік 
актілердің салдарынан адамдардың қаза болу
ына байланысты Қазақстан Республикасын
да 2022 жылғы 10 қаңтарда жалпыұлттық аза 
тұту жариялансын»,  деген Өкімге қол қойды. 
Ту төмен түсіріліп, қаза болған азаматтарды 

еске аламыз. Ал кешке қарай бірқатар кадрлық 
тағайындаулар жасады. 

Таңғы 8де  Мемлекет басшысы Лаңкестікке 
қарсы штабтың кезекті отырысын өткізді. Осы 
отырыста тәртіпсіздіктердің салдарынан келген 
шығындарды қалпына келтіру үшін Үкіметтік 
комиссия құруды тапсырды.

Бұлардың арасында күштік құрылым
дардың бірінші басшыларын қабылдап, олардың 
ақпаратын, есебін тыңдап жүр. 

Қазір есептеп қарасақ, Мемлекет басшы
сы 4 қаңтардан бері 100сағаттан астам де
малыссыз, үзіліссіз жұмыс істеп жатыр екен. 
Өздеріңіз байқап отырғандай, соңғы аптадағы 
Президенттің жұмыс хронологиясын қарасаңыз 
берілген тапсырмалар мен қабылданған 
шешімдері, өткізген жиналыстары күндізгі 
жұмыс уақытына байланбай, күнде де, түнде де 
үздіксіз болып жатыр.  

– Осындай қарқынмен еңбек етіп жатқан 
Президент Қасым-Жомарт Тоқаев шын 
мәнінде күні-түні елдегі жағдайды өзі бақылап 
отыр. Алда бұдан көп қыруар шаруа күтіп 
тұр. Мемлекет басшысы қашан демалады?

– Елдегі ахуалды көріп отырсыздар. Ең ауыр 
кезеңі артта қалған сияқты. Конституциялық 
заңдылықтар барлық аймақта қалпына келіп 
жатқанын Мемлекет басшысы мәлімдеді. Әрине, 
бұл жағдай Президенттің елдің қауіпсіздігін 
кірпік қақпай қорғағанының нәтижесінде 
оңалып келеді. Өзінің Үндеуінде осы кезде 
қолдау білдірген барша қазақстандыққа шынайы 
алғысын білдірген болатын. Менің білуімше, 
осы күрделі күндері ҚасымЖомарт Кемелұлы 
тәулігіне 1 немесе 2 сағат қана көз шырымын 
алып қана еңбектеніп жүр. Тіпті бірекі күн 
бұрын таңғы жиналыстың алдында «бүгін 2 
сағат демалдым, бұның өзі жақсылықтың 
белгісі», – дегені бар.

– Ұжымдық қауіпсіздік шарты ұйымы ту-
ралы сұрағым келеді. Бітімгерлік күштердің 
миссиясы қандай болмақ?

– Ұжымдық қауіпсіздік шарты ұйымының 
бітімгерлік күштерінің негізгі миссиясы – 
стратегиялық нысандарды күзету. Стратегиялық 
нысандарды ОДКБ әскерилері қорғағандықтан, 
біздің қарулы күштерімізге террористер көп 
шоғырланған Алматы қаласы мен Алматы об
лысында еркін қимылдап, олардың көзін жоюға 
мүмкіндік берді. Жағдай тұрақталған соң мис
сиясы аяқталады. Бірден өз елдеріне қайтады. 
Президент айтпақшы, жалған ақпараттарға сен
бей, тек қана ресми мәлімет көздеріне сеніңіздер 
дегім келеді. 

Әңгімелескен 
Жолдыбай БАЗАР,
«Egemen Qazaqstan»

Берік УӘЛИ,
Қазақстан Республикасы Президентінің Баспасөз хатшысы:

МЕМЛЕКЕТ БАСШЫСЫ СЫН САҒАТТА ХАЛЫҚПЕН БІРГЕ БОЛДЫ

Түп тамыры сақ пен ғұннан, оғыз 
бен көк түріктен бастау алатын қазаққа 
егемендік пен елдік, тәуелсіздік пен 
тұрақтылық – қастерлі ұғым. Көшелі тарих 
өр қазақтың жүрегі мен жадында, қаны 
мен генінде сақтаулы. Қазақ – ереуіл атқа 
ер салып, бес қаруын асынып, тәуелсіздік 
үшін соңына дейін күрескен ел. Сөйткен 
жұрттың бүгінгі ұрпағының бар мақсат
мұраты да тұрақтылық пен тыныштық бо
луы керек еді. 

Бірақ осы елдің айрандай ұйыған 
ынтымағын бұзғысы келген арам пиғыл
ды басбұзарлар мемлекеттің егемен дігіне 
қауіп төндірді. Халықтың бейбіт шеру 
арқылы жеткізбек болған талаптілегіне 
өздерінің жымысқы ойларын жасырды, 
сол арқылы жауыздығын жүзеге асырмақ 
болды. Халықаралық тер рор лық ұйымдар 
жүгірген аңның тұяғы, ұшқан құстың 
қанаты талатын, көлемі жағынан әлемнің 
тоғызыншы тер риториясы саналатын 
ұланбайтақ Ота нымызға көз тікті, жаулық 
мақсатын алға шығарды, террористік 
акт жасады. Құқық қорғаушыларды, 
әскерилерді атып, стратегиялық маңызы 
бар нысандар мен әкімдік ғимараттарға 
шабуыл жасауы бірнеше жылғы мықты 
дайындықтың нәтижесі екені көрініп 
тұрды. Әсіресе Алматыдағы ахуалды 
сөзбен бейнелеудің өзі қиын. Біздің сүйікті 
қаламыз – Қызылорда да озбырлардың ша
буылына тап болды. Өткен күнге бүгінмен 
баға беру оңай. Десек те, тұтас елде 
дүрбелең тудырған қасіретті қанды оқиға 
талай олқылықтың бетін ашып берді.

Мемлекет басшысы ҚасымЖомарт 
Тоқаев тиісті шешімдер қабылдап, 
елді аман алып қалды. Қазақты Құдай 
сақтады, терроршылардың ойлағаны 
іске асса, Қазақстанды екінші Ауғанстан 
етуі де ғажап емес еді. Мемлекеттік 
тұтастығымызға қатер төндіргендердің 
дегені болмады. Құқық қорғаушылар 
конс титуциялық тәртіпті қалпына кел
тірді. Президент алғашқы сәттенақ 
өзінің халықпен бірге екенін айтып, бұл 
қиындықты да елмен бірге еңсеретінімізді 
жеткізді. Республика көлемінде төтенше 
жағдай енгізіліп, блокбекеттер қойылды. 
Құқық қорғаушылар елдегі жағдайды өз 
бақылауына алды. 

Күні кеше Парламент Мәжілісінің оты
рысы өтіп, Қазақстан Президенті елдің 
ендігі бағыты мен болашақ бағда рының 
қандай болуы керектігін назарға салды. 
Республика Президенті тұтас елдің ту
талақайын шығарғысы келген дердің жолы 
кесілгенін айтып, олардың әрекетін алдын 
ала дайындалған зұлымдық деп атады.

– Жыл басынан бері болған барлық 
жағдай бір тізбектің тармағы деуге толық 
негіз бар. Ашығын айтсақ, бұл – бірнеше 
жыл бойы алдын ала ұйымдастырылған 
зұлымдықтың көрінісі, – деді Мемлекет 
басшысы.

Бұл оқиға шындығында бір күндік 
немесе бір аптада ұйымдастырылған 
ісәрекеттің көрінісі еместігі, болмаса 
қымбатшылыққа қарсы өз мүдделерін 
қорғауға ұмтылған бейбіт шерушілердің 

мақсатмұраты еместігі анық. Лаңкестердің 
лаңы мен арандатушылардың әрекетінен 
мемлекетіміздің біртұтастығын кәсіби 
ұйымдастырылған сценарий бойынша 
бұзуға ұмтылғанын аңғаруға болады. 
Еліміз неліктен осындай ауыр қасіретке 
тап болды? Себебі неде, салдары қалай 
болмақ? Мұның барлығы терең талдау
ды қажет етеді. Осы талдаулардың ба
сында идеология, мемлекеттік идеология 
деген ұғым тұрады. Кешегі оқиғалардан 
Отанға сүйіспеншілік, Отанды қорғау, 
Ұлттық патриотизм деген ұғымдардың әр 
қазақтың жүрегінде тұрмағанын аңғардық. 
Тәуелсіздіктің 30 жылында алақанымыздан 
сусытып алған қастерлі ұғымдардың бар 
екенін түсіндік. Үлкенге – құрмет, кішіге 
– ізет, ақыл айту, сөз тыңдау дегеннің 
мүлдем арзандап кеткеніне, аяқасты 
болғанына көз жетті. Біз бұл деңгейге дейін 
қалай төмендедік? Аяғын тәйтәй басқан 
мемлекетімізге сыртқы саясаттың тигізген 
салқыны, дін бостандығы, гендерлік саясат 
дегендердің де пайда әкелмегені көптен 
айтылып жүр. Жалқаулықтың жағаға жар
масып, масылдықтың миды жаулап алғаны 
да бүгін емес. Біз ұлт ұстанымына, отбасы 
институтына, отбасындағы еразаматтың 
абыройына мән бермегендігіміздің зарда
бы боларын білдік, білсек те алдын алуға 
ұмтылмадық. Жоқшылықтан ала дорба
сын арқалап, нан тапқан аналардың ұрпақ 
тәрбиесін ұмыт қалдырғанын көріп отырып 
үндемедік. «Ер шаппаған қамалды – қатын 
шапты, ер таппаған амалды – қатын тапты» 
деп отыра бердік. Кешегі күні көшедегі 
әйелдердің көп тен бергі әрекетінің, яғни 
күштік құры  лымның жағасына жарма
сып, ел тіз гінін ұстаған әкім атаулыны 
құбы жық қа айналдыруының да өзіндік 
ролі болғанын аңғардық. Көргенін көңіл
ге түйетін кейбір жастарымыздың көкіре
гінде құрметсіздік қалыптасқаны айқын 
сезілді.

Ақиқатты жасырып қайтеміз, еліміздің 
ақпарат кеңістігі шындық пен өтіріктің 
ортасындағы ақпараттарға әлдеқашан то
лып қалған. Арзан атақ, жалған дәреже 

іздегендердің әрекеті осындай. Бұған 
апат, кісі өлімі, қайғылы оқиға секілді 
келеңсіз жағдайларды сүйінші сұрағандай 
ұрандата жеткізетіндердің әрекетін 
қосыңыз. Көпшілік назар сала бермейтін 
тағы бір қауіпті топтың бар екеніне мән 
бермей келеміз. Ол – оқиғаны жедел 
жеткіземін деп, өзін халық жанашыры
мын деп есептегісі келетін, желі қуған 
желкілдектер, өз ісіне есеп бермей елге 
теріс ақпарат тарататындар.  Атын атап, 

түсін түстемесек те, оқырман кімді ай
тып отырғанымызды жақсы түсінеді деп 
ойлаймын. Кешегі күні де осы топтың 
арандатушылық әрекеті ерекше байқалды. 
Жастарымыздың көпшілігі дүрмекке осы 
желіктірудің ықпалымен қосылды. Бұл 
жағдай бәрімізге сабақ болды. Ең басты
сы, ақпараттық кеңістікті бос қалдыруға 
болмайтындығынан сабақ алып, нақты 
нәтиже шығаруымыз керек.

Ел басына күн туғанда қорған болуға 
тиісті кей азаматтардың дұрыс әрекет ете 
алмағаны өкінішті. Республика Президенті 
оларды да сынға алды.  

– Шетін жағдайда Қорғаныс 
министрлігі мен мемлекеттік қызметтегі 
әскери қызметшілер абыроймен көзге 
түсті. Бірақ бәрі бірдей өзінің боры
шына адалдық танытқан жоқ. Бірқатар 
қалада Ұлттық қауіпсіздік комитеті 
департаментінің басшылары жеткілікті 
әскери арсенал болғанына қарамастан, 
қызметтік ғимараттарды ондағы қару мен 
құпия құжаттармен бірге айқассыз тастап 
кетті, – деді Мемлекет басшысы. 

Қазір төрткүл дүниенің назары 
Қазақстанға ауып тұр. Тәуелсіздік алған 30 
жыл ішінде елімізде мұндай жағдай болған 
емес. Оның үстіне тұтас мемлекеттің 
тыныштығы бұзылады, тәуелсіздікке қауіп 
төнеді деген ой ешкімге келе қоймаған 
болуы керек. Бұл оқиға қай кезде де әрбір 
азаматымыздың Отан қорғауға дайын бо
луы қажеттігін ескерткендей. Қалай айтсақ 
та, біз бұдан сабақ алуға тиіспіз. 

Парламент жиынында сөйлеген сөзінде 
Мемлекет басшысы сын сағаты туғанда 
Отан үшін кеудесін оққа тосқандарға 
алғысын білдірді. Бірақ көптеген жас тар
дың әскерге барудан қашатынын жеткізді. 

– Көптеген жас азаматымыз Қарулы 
күштер қатарында әскери борышын 
өтеуден қашады. Әскери билетке ие болу 
жастардың мақтанышын тудырмайды 
және Отанға қызмет етудің белгісі санал
майтын болды. Армия қатарында қызмет 
ету, құқық қорғау саласында жұмыс істеу 
– айрықша миссия. Бұл – Отан үшін жа

нын салуға бел буған азаматтардың саналы 
таңдауы. Жастарымызды әскери борышын 
өтеуге қалай ынталандыруға болатынын 
біз бүкіл қоғам болып ойластыруымыз ке
рек, – деді ҚР Президенті ҚасымЖомарт 
Тоқаев.

Отан алдындағы әскери міндетін өтеу 
де – азаматтың қасиетті борышы. Мұны 
өзін осы елдің перзентімін деп жүр ген 
дер жантәнімен түсінуі тиіс. Ота нын 
шын сүйген адам ғана мемлекеттің на
ғыз патриоты бола алатынын естен 
шығармайық. Әскерде болған кезеңді құр 
кеткен, бос өткен уақыт ретінде санамау 
қажет. Үйде баламызға қалай пайда табу 
амалынан бұрын осыны айтқанымыз аб
зал. Шәкәрімнің: «пайда ойлама, ар ойла» 
деуінің түбінде де Отанға деген шексіз 
сүйіспеншілік жатыр. Бұл – бір жағынан 
адамды темірдей тәртіпке баулитын 
қадам. Қазақтың қайсар ұлы Бауыржан 
Момышұлының сөзімен айтқанда, әскерге 
барған азамат тәртіпке бағынғанның құл 
болмайтынын, тәртіпсіз ел болмайтынын 
санасына бекем тоқиды. Қазақтың әр ба
ласы Алтай мен Атыраудың арасындағы 
ұланғайыр атыраптың тыныштығын 
күзетуге ұмтылса, мемлекетіміздің әскери 
ахуалы күшейе түсетіні анық. Мемле
кет басшысы ендігі мақса ты мыздың бірі 
ретінде еліміздің қауіп сіз дігін нығайту 
екенін нығырлап айтты.

– Еліміздің қауіпсіздігін нығайту және 
қауіпқатердің алдын алу үшін шұғыл іс
шараларды жүзеге асыру қажет. Біз сарбаз
дарды әскери техника мен қаружарақты 
қажетті жерге жедел жеткізу үшін әскери
көлік авиациясы паркін толықтыру ісін 
қолға аламыз. Мемлекеттік шекараны 
нығайтуымыз керек. Соның ішінде ішкі 
көшіқон саласын тәртіпке келтіретін кез 
келді. Қаружарақ айналымын мұқият 
тексеріп, оны заң тұрғысынан реттеу 
қажет, – деді Қазақстан Президенті.

Террористік әрекеттердің соңы елді 
90 миллиард теңгеден астам шығынға ба
тырды. Әлі де есептеліп жатқандықтан, 
бұл сан өсуі де мүмкін. Өзіміз көрген бір 
ғана Қызылорданың өзінде 6 млрд теңге 
шығын бар. Ақпарат көздеріне сүйенсек, 
қаруланған бұзақылар тобы мемлекеттік 
маңызы бар 8 нысанға шабуыл жасап, 
ғимарат тарды қиратып, өртеген. Құқық 
қорғау органдарының ондаған автокөлігі 
өртелді. Сонымен қатар 26 кәсіпкерлік 
нысан бүлініп, бизнес субъектілеріне кел
ген шығын 400 миллион теңгеге жетіп 
қалды. Бұл ретте кәсіпкерлік және туризм 
басқармасына хабарласқандардың өтініші 
терең талданатынын да айта кеткен жөн. 
Тоқсан ауыз сөздің тобықтай түйінін айта 
келе, елдік мақсатты көздейтін көшелі 
мәселе көшеде шешілмеуі тиіс деген аталы 
сөзді жеткізгім келеді.

Аманжол ОҢҒАРБАЕВ,
облыстық 

мәслихат депутаты

Көшелі мәселе 
көшеде шешілмеуі тиіс

Елімізде болып өткен 
дүрбелеңнен кейін Мемлекет 
басшысының ҚР Парламенті 
Мәжілісінде жасайтын мәлім
демесін тағатсыздана күт ке німіз 
жасырын емес. Өйт кені, еліміздің 
әлеуметтікэкономикалық ахуа
лын жақ сарту үшін  жаңа бағытта 
тың қадамдар жасау жолдарын 
айқындап алу керек болды. Оны 
Президентіміз өз мәлімдемесінде 
ретретімен көрсетіп берді. 
Ал бұл ауқымды міндеттерді 
жаңадан жасақталатын Үкімет 
жүзеге асыратыны белгілі. Сон
дықтан да жаңа Үкіметті басқа
ра тын азаматқа үлкен жауап кер
шілік жүгі артылатыны түсінікті.  

Президент бұл қызметке 
лайықты тұлға ретінде Әлихан 
Смайыловты атады. Ол – еңбек 
жолында экономика саласындағы 
түрлі құрылымдарды басқарған, 
Қаржы министрі, Үкімет 
басшысының бірінші орынбаса
ры қызметін атқарған мықты ма
ман. Қысқартып айтқанда, оның 
мемлекеттік қызметте үлкен 
тәжірибесі бар, мемлекеттік ор
гандарда айтарлықтай сенім ре
сурсы бар саяси қайраткер. Дәл 
осындай адам қазір мемлекет пен 
қоғамға қажет. ҚР Парламенті 
Мәжілісіндегі саяси партия
лар фракциялары Президент 
шешімін бірауыздан қолдады. 
Осылайша Ә.Смайыловқа үлкен 
сенім артылды. 

Мәжіліс отырысында жаңа 
ПремьерМинистр сөз сөйледі.

Елдегі әлеуметтікэконо ми
калық жағдайды тұрақ тандыру, 
халықтың тұрмысын жақсарту 
туралы Мемлекет басшысының 
тапсырмалары – Үкімет үшін 
негізгі міндет. 

Елімізде болып өткен жаппай 
тәртіпсіздік Қазақстан Респуб
ликасы имиджіне, оның ішінде 
экономикамызға инвестиция 
тарту ісіне айтар лықтай нұқсан 
келтіргені белгілі. Осы орайда 
жаңа ПремьерМинистр ұлттық 
инно вациялық, индустриялық 
және инфрақұрылымдық жоба
ларға отандық және шетел дік 
инвестицияны тарту үшін елдің 
инвестициялық тартым дылығын 

арттыру бағытындағы жұмыстар 
қолға алынатынын айтты. 

Қазіргі кезең әлем елдері 
экономикасы үшін күрделі бо
лып тұрғанын жақсы білеміз. 
Сол себептен Әлихан Асханұлы 
Үкіметтің алдында тиімді 
макроэкономикалық саясат
ты жүзеге асыру, жаһан дық 
өзгерістердің әсері не ұшыраған 
инфляцияны біртіндеп төмендету 
және макроэкономикалық тұрақ
ты лықты қамтамасыз ету, эконо
микалық өсуді орта мерзімдік 
уақытта 5 проценттік деңгейге 
жеткізу үшін тиісті жұмыстар 
атқарылатынын айтты. 

«Халық үніне құлақ асатын 
мемлекет» тұжырымдамасы Пре
зидент Жолдауының өзегі болып 
келді. Жаңа ПремьерМинистр 
бұл мәселе айрықша назарда бо
латынын атап өтті.

«Қазіргі кезде Мемлекет 
басшысының жетекшілігімен 
елдің егемендігі мен ұлттық 
қауіп сіздікті, бейбітшілік пен 
келісімді нығайтуға, «Халық 
үніне құлақ асатын мемлекетке» 
бағытталған өзгерістер жүзеге 
асып жатыр. Азаматтардың 
заңды талаптары ескеріліп, іске 
асатын болады» деді ол.

Бизнес саласы өркендемей, 
экономикамыз алға баспай
ды. Осы ретте Үкімет басшы
сы бизнес климатты жақсарту, 
кәсіпкерлікті дамыту, халықты 
жұмыспен қамту мен жалақыны 
көтеру жөніндегі кешенді ша
ралар азаматтардың нақты та
бысының өсуіне ықпал ете тініне 
тоқталды.

Халықтың денсаулығын 
сақтау – аса маңызды мәселе. 
Сол себептен қазіргі эпи де мио
логиялық ахуалды жақсарту 
бағытында коронавирус індетін 
еңсеру міндеті тұр. 

Жалпы Үкімет жұмысының 
басты мақсаты – халықтың әл
ауқатын арттыру. Жаңа Премьер
Министр бұл зор сенімді ақтайды 
деп үміттенеміз. 

Бақдәулет МАХАШОВ,
облыстық мәслихат 

депутаты

Үкімет алдында 
үлкен
міндет тұр

ПІКІР-ПАЙЫМ

БірлікSb

Бірлескен әрекеттер арқасында бұл 
қиындықтан өтетінімізге сенім мол. Ел 
Президенті Қасым-Жомарт Кемелұлы 
Тоқаевтың шешімдеріне қолдау білдіріп, 
күшіміздің бірлікте екенін дәлелдейік! 
Ел бірлігін сақтай отырып, мемлекет 
мүддесіне қызмет етейік! Біздің күшіміз 
– бірлікте! – деді Гүлшара Әбдіқалықова.

Кездесуде құқық қорғау саласының 
қызметкерлері мен сарбаздар саптық 
шеру өткізді.

Еске салайық, 5-ші қаңтар күнгі 
болған оқиға кезінде экстремистік 
топтардың шабуылынан бір сарбаз 
қайтыс болды. Жарақат алған полиция 
қызметкерлері де бар.

– Негізгі оқиға сол қаңтардың 5-і 
күні, біздің аймақтың уақытымен 14:00 
шамасында басталды. Олардың қатты 
дайындықпен келгені көрініп тұрды. 
Біздің жергілікті полиция қызметі 
ғимаратын басып алуға бірден әрекет жа-
сады.  Олар оған дейінгі болған қақтығыс 
кезінде тартып алған әскери жүк 
көлігімен сыртқы қақпаны бұзып та өтті. 
Кірген бойда қолдарынан көргеніміз, 
жанармай құйылған бөтелкелер. Сол 
бөтелкелермен біздегі барлық қызметтік 
автокөліктерді өртеп шықты. Қолдарында 
өзге де ұрғыш заттар, дубинка-сойыл бар, 
әрі тас, кірпіштер лақтырып, ғимарат 
терезелерін де сындырып шықты. Басты 
мақсаты – ішке кіріп, қызметкерлердің 
қару-жарақтарын тартып алу екені көзге 
көрініп тұр. Текетірес кезінде біздің 
жігіттер оларды кері ығыстырып, екі 
арада атыс орын алды. Өйткені, олардың 
кейбірінің қолында аңшы мылтығы да, 
басқа да атыс қарулары жүрді. Біздің бір 
әріптесіміз осы оқиға кезінде жарақат 
алды. Қазір аурухананың жансақтау 
бөлімінде. Таң білінгенше олар шабуыл-
ды тоқтатпай, атысты жалғастырғанмен, 
өз міндетімізді тиісінше адал атқардық. 
Өйткені, жеке құрамның мақсаты – 
соңына дейін күресу, ғимарат ішіне 
кіргізбей, барлық құжат пен қару-жарақты 
бермеу. Ол міндет орындалды да, – деп 
сол өткен қанды шабуылды еске алады 
жергілікті полиция қызметі патрульдік 
полициясының взвод командирі Ержан 
Шамақов.

Айта кетейік, сол күні бүлікшілер 
8 нысанды өртеген. Сонымен бірге 
24 қызметтік көлік отқа оранып, 8-і 
зақымдалған. Бұған қосымша 6 модульдік 
полиция пункті жанып кеткен. Қазір 
сотқа дейінгі тергеп-тексеру әрекеттері 
жүргізілуде. 

***
Сондай-ақ, кеше облыс әкімі 

облыстық көпбейінді ауруханаға ба-
рып, онда ем алып жатқан 5 полиция 
мен әскери қызметшінің де жағдайын 
білді. Жаппай тәртіпсіздік кезінде түрлі 
жарақат алған әскерилермен сөйлесіп, тез 
жазылуына тілектестігін білдірді. 

– Қадірлі сарбаздар, сіздер мем-
лекетімізді сақтап қалуда табандылық та-
нытып, Отанға адал қызмет етудің жарқын 

үлгісін көрсеттіңіздер. Сындарлы сәтте 
ұлт мүддесін қорғап, аса батылдықпен 
тұрғындар қауіпсіздігін сақтап қалу – 
ерлік пен азаматтықтың айқын дәлелі. 
Жауынгерлеріміз соғыс кезінде де, 
бейбіт заманда да азаматтық парызын 
аса жауапкершілікпен атқарып жүргеніне 
тағы да көзіміз жетті. Сіздерге айтар 
алғысымыз шексіз. Тезірек сауығып, 
қызметке оралуларыңызға тілекшімін. 
Осындай ержүрек ұл тәрбиелеген ата-
аналарыңызға да рақмет, оларға да зор 
денсаулық, бақ-береке тілеймін, – деді 
облыс әкімі.

Мұнан соң аймақ басшы-
сы дәрігерлермен пікірлесіп, ақ 
халаттылардың төтенше жағдай кезіндегі 
еңбегін жоғары бағалады.

– Құрметті медицина қызметкерлері, 
жанашыр жандар! Сіздер төтенше жағдай 
кезінде табандарыңыздан тік тұрып, 
қызметтеріңізге адалдық таныттыңыздар. 
Дәл қазіргі сәтте халық тұтастығы үшін 
бірлесе әрекет етіп, ел Президенті Қасым-
Жомарт Кемелұлының шешімдеріне 
қолдау білдіруге шақырамын. Төтенше 
жағдай режимі талаптарын ұстанып, 
қауіпсіздік шараларын күшейту маңызды. 
Ел бірлігін сақтай отырып, мемлекет 
мүддесіне қызмет етейік! – деді өз сөзінде 
облыс әкімі.

Оқиға болған 5-ші қаңтардан бастап 
осы кезге дейін облыстық көпбейінді 
ауруханада 204 тұрғын медициналық 
көмекке жүгінген. 9 адам жансақтау 
бөліміне жатқызылып, 48 науқас ем алу-
да.

– Қақтығыс болған күні командир 
бұйрығымен барғанбыз. Кешкі 18:00 
шамасында облыстық әкімдік маңына 
жиналған бұзақылардың қимылын 
тоқтатпаққа келдік. Бар мақсатымыз да 
сол еді. Күш көрсетуге бұйрық болмады. 
Ал қарсы топта отқа тұтанған бөтелке, 
тас, таяқ. Олардың саны бізден бес есе 
көп болды. Кері шегіну кезінде олар біз 
мінген әскери жүк көлігіне от тигізді. 
Сондай төбелес кезінде соққы алып, 
есімнен айырылдым, – дейді №66597 
әскери бөлімінің топ сержанты Еламан 
Тоғжан. 

***
Сондай-ақ облыс басшысы қала 

маңында орналасқан блок-бекеттердің 
де жұмысын тексерді. Төтенше жағдай 
басталғалы қоғамдық қауіпсіздік 
мақсатында 28 блок-бекет қойылса, оның 
төртеуі облыс орталығына кіреберіс 
жолдар бойында. Барлық бекеттегі 
сарбаздарға қажетті жағдай жасалған. 
Кезекшілік ұйымдастырылып, арнайы 
шатырда күніне үш мезгіл ыстық ас та 
беріледі.

Облыс әкімі қоғам мен тұрғындардың 
тыныштығын жанкештілікпен күзеткен 
сарбаздарға алғыс білдірді. 

Ержан ҚОЖАС,
«Сыр бойы»

Суреттерді түсірген Б.ЕСЖАНОВ

Департамент жанынан құрыл-
ған жедел тергеу тобы террор лық 
актіге қатысқан 391 адамды ұстап,  
оның 62-сі қамауға алынды. 

Жиында өңір басшысы 
қауіптің әлі сейілмегенін айтып, 
коменданттық режимнің қатаң 
сақталуын тапсырды. 

– Мемлекет басшысының 
тап сыр масына сәйкес, күштік 
құрылым дардың әскери дайын ды-
ғын күшейту және жабдықтау ша-
раларына Үкімет резервінен 20,7 
млрд теңге бөлінуде. Осы ретте 
облыстық полиция департаментіне 
ҚР ІІМ-мен шұғыл түрде жұмыс 
жасап, әскери дайындықты 
күшейту мен жабдықтауға қажетті 
қаржының бөлінуін пысықтауды 
тапсырамын. 

Жалпы 2022 жылға бекітілген 
облыстық бюджетте күштік 
құрылымдарды материалдық-
техникалық жарақтандыруға 
2,5 млрд теңге бөлінді. Алдағы 
бірінші нақтылау кезінде бұл 
мәселелерге тағы қосымша қаржы 
қарастыратын боламыз.

Оған қоса, Мемлекет басшы-
сы қаза болған полиция қызмет-

керлері мен әскери қызмет-
шілердің отбасыларына лайықты 
материалдық көмек көрсетуді 
тапсырды. Өкінішке қарай, облыс 
орталығында болған террористік 
акт кезінде Ұлттық ұланның 1 
әскери қызметшісі, Қарағанды 
облысының тумасы қаза тапты. 

Облыстық полиция департа-
менті облыстық қаржы басқар масы-
мен бірлесіп қаза тапқан жауын-

гердің жақындарына материалдық 
көмек көрсету жөнінде нақты 
ұсыныс енгізсін, – деді Гүлшара 
Әбдіқалықова. 

Одан әрі облыстық қаржы 
басқармасының басшысы Елена 
Шаврова террористік акт салда-
рынан келтірілген шығын көлемін 
анықтау жөніндегі комиссияның 
ат қарған жұмысы туралы баян-
дады. Аймақ басшысының төр аға-

лығымен өңірлік комиссия құры-
лып, шығын көлемі айқын далды. 
Бүгінде облыстың мем лекеттік 
маңызы бар нысандарына 5,8 млрд 
теңге көлемінде шығын келген. Ал, 
кәсіпкерлерге келтірілген залал 
395 млн теңге болды. Есеп Қаржы 
министрлігіне жолданып, тиісті 
жұмыстар атқа рылуда. Қаражатты 
Үкімет резер вінен бөлу жөнінде 
ұсыныс жолданды. 

Жиында өңір басшысы нара-
зылықтың сұйытылған газ 
бағасының көтерілуінен бастал-
ғанын тілге тиек етіп, Үкімет 
бекіткен шекті бағаны бақылауда 
ұстаудың маңыздылығына тоқ-
тал ды. Қазір облыста сұйытылған 
газ бағасы литріне 60-65 теңгеден, 
АИ-92 маркалы бензин орташа 
180,2 теңгеден, дизель отыны 229,9  
теңгеден саудалануда. 

Отырысты қорытындылаған 
облыс әкімі жауапты басқармалар 
мен салалық департамент бас-
шыларына нақты тапсырмалар 
жүктеді. Атап айтқанда, облыстық 
бәсекелестікті қорғау департаменті 
мен облыстық кәсіпкерлік және ту-
ризм басқармасы жанар-жағармай 
бағаларына тұрақты түрде мо-
ниторинг жүргізіп, негізсіз өсім 
болған жағдайда тиісті шаралар 
қабылдауы қажет. Ал, облыстық 
монополияларды реттеу жөніндегі 
департаментке аймақтағы комму-
налдық қызмет түрлеріне тариф-
тердің белгіленген мерзім ішінде 
көтерілмеуін қамтамасыз ету тап-
сырылды.

Әлеуметтік маңызы бар 
азық-түлік тауарлары бағасын 
мемлекеттік реттеу үшін облыста 
жыл сайын жергілікті бюджет-
тен қаржы бөлініп, тұрақтандыру 
қоры толықтырылуда. Биылдың 
өзіне 1,3 млрд теңге қарастырылып 
отыр. Осы ретте облыстық ауыл 
шаруашылығы басқармасына 
«Байқоңыр» әлеуметтік-кәсіп-
керлік корпорациясымен, ау-
дандар және Қызылорда қаласы 
әкімдерімен бірлесіп, бағаны 

тұрақтандыру бағытында нақты 
шаралар қабылдау жүктелді. 
Облыстық энергетика және тұрғын 
үй-коммуналдық шаруашылығы 
басқармасы аудандар мен 
Қызылорда қаласы әкімдерімен 
бірлесіп тұрғындардың тыныс-
тіршілігін қамтамасыз ететін 
нысандардың әрі қарай да үздіксіз 
жұмыс жасауын және тиісті 
күзетпен қамтамасыз етілуін 
бақылауда ұстауы тиіс. 

Сондай-ақ, аймақ басшы-
сы облыстық индустрия және 
инновациялық даму басқармасына 
мұнай экспорты көлемін ұлғайту 
мәселесін Энергетика министрлігі 
алдында қайта көтеріп, оң 
шешілуіне жұмыс жасауды тап-
сырды. Жиын соңында облыс әкімі 
қиын кезеңде бірлесе жұмыс істеу 
қажеттігін және Президент Қасым-
Жомарт Кемелұлы Тоқаевтың 
шешімдеріне қолдау білдіріп, алға 
қойған міндеттерін орындап, же-
дел әрекет ету керектігін тағы бір 
қаперге салды. 

Облыс әкімінің
баспасөз қызметі

ҚАУІПСІЗДІК ҚАМТАМАСЫЗ ЕТІЛЕДІ

ЕРЛІККЕ ЕЛДІҢ АЛҒЫСЫ ШЕКСІЗ

1-бет 

1-бет 

– Қызылорда қаласында «Ком-
пас», «Sinooil», «ГазЭнерджи» 
жанар-жағармай бекеттеріне, 
«Сұлтан», «Фристайл», «Бірлік», 
«Аль-Асад» сауда үйлерінің 
ғимараттарына, төлем терминал-
дарына, «М-ломбард» ғимаратына 
залал келтіріліп, мүліктерін (азық-
түлік, алтын бұйымдары, ақша) 
тонау фактілері орын алған. 
Келтірілген залалдың көлемін 
нақты айту қиын. Дегенмен пала-
та мен облыстық басқармаға ха-
барласып, өтініштерін қалдырып 
жатқан кәсіпкерлердің сөздеріне 
сүйенсек, залалдың жалпы со-
масы 395,4 млн теңгені құрайды. 
Шығындар әлі де болса есепте-
луде. Байланыс түзетілген соң, 
біз кәсіпкерлермен хабарласып, 
толық ақпарат пен дәлелдейтін 
құжаттарды аламыз. Сондықтан, 
кәсіпкерлерден залалды дәлелдеу 
үшін барлық деректерді фото 
және видео арқылы тіркеуді 
сұраймыз, – дейді облыстық 
кәсіпкерлер палатасының дирек-
торы Ғалымбек Жақсылықов. 

Облыстық полиция департа-
мен ті нің бастығы, аумақтық 
комендант Бек төре Сұлтанның  
бұйрығына сәйкес Қы зыл ордада 
коменданттық сағат енгізілді 
(сағ. 23.00-ден 07.00-ге дейін). 
Бұйрыққа сай: 

– облыс көлемінде азық-түлік 
дүкен дері және дәріханалардың 

жұмыс уақыты сағат 09.00-ден 
18.00-ге дейін;

– облыс көлемінде алкогольдік 
өнім дердің сатылуына тыйым са-
лынды;

– облыс көлемінде кафе-
барлар, мейрам ханалар, қоғам-
дық моншалар, сауналар, спорт-
тық ұйымдар, ойын-сауық 
орта лықтарының жұмысына тый-
ым салынды.

Аталған бұйрықтың орындалу 
мерзімі жағдай тұрақталып, ар-
найы шешім қабылданғанға дейін 
күшінде сақталады.

– Қала тұрғындары мен қонақ-
тарын, кәсіпкерлерді қауіпсіздік 
шараларын, коменданттық сағат-
ты қатаң ұстанып, тәртіп сақтауға 
шақырамын. Президенттің сая си 
ұстанымының және тиімді ше-
шімдерінің нәтижесінде елімізде 
тыныштық орнап, қалыпты 
өмірімізге қайта ораламыз деп 
сенемін, – деді Ғ.Жақсылықов.

Орын алған оқиға барысын-
да зардап шеккен кәсіпкерлер 
облыстық кәсіпкерлер палатасына 
мына нөмірлер бойынша хабарла-
са алады: 8 701 779 90 90, 8 777 
454 98 12, 8 777 647 24 44, 8 777 
456 30 90, 8 705 600 69 93, 8 701 
929 11 13, 8 702 530 69 33, 8 777 
259 43 73.

Облыстық кәсіпкерлер 
палатасының баспасөз қызметі 

КӘСІПКЕРЛЕР
ШЫҒЫНҒА ҰШЫРАҒАН

МҰРАЛЫҚ ІСТІҢ АШЫЛҒАНЫН ХАБАРЛАЙДЫ
Қызылорда қаласының жеке нотариусы Алменбетов Айтбай Алимжано-

вич (лицензия №13002793 26.02.2013 ж.) 2021 жылдың 27 қыркүйегінде қайтыс 
болған азамат Дуйсембаев Темирхан Сабырбаевичтің атынан мұралық істің 
ашылғанын хабарлайды. Мұрагерлері болса, мына мекен-жайға хабарласуын 
сұраймыз: Қызылорда қаласы, Қонаев көшесі №17 А үй, тел.: 30-25-32, 8 778 202 
01 44, 8 705 966 09 40.

«Сыр медиа» ЖШС ұжымы серіктестік заңгері Ибраев 
Алмас Әбубәкірұлына анасы

Сәрсенкүл Ерланқызының
қайтыс болуына байланысты қайғысына ортақтасып, көңіл 
айтады.

Кейінгі күндері Қазақстанда орын алған оқиғалар күллі әлем жұртшылығы 
мойындап келген еліміздегі тұрақтылыққа сызат түсірді. Бұл, бейнелеп 
айтқанда, жай сызат емес, елдігімізбен, тәуелсіздігімізге қауіп төндірген ауыр 
жағдай болғанын атап өтуіміз керек.

Sb
Жолдасбек АҚСАҚАЛОВ,
«Сыр бойы» 

САРАПШЫЛАР ПІКІРІ ҚАНДАЙ?

Оқиғаның жай-жапсары көп-
шілікке мәлім болғандықтан, 
оған қайта тоқталып жатпай өзге 
елдердің көзқарасын да назарға 
алған едік. Өз басым осы күндері 
Ресейдің федералдық арналарын 
бақылап, Ресейде, жалпы әлемде 
Қазақстандағы оқиғаларға қандай 
баға беріп жатқанын бақылап отыр-
дым. Айрықша қанағаттанатыным, 
негізінен әлем елдерінде болған 
оқиғаларға объективті баға берілді. 
Бұл орайда Қазақстан Президенті 
Қасым-Жомарт Тоқаевтың табан-
дылығы ерекше атап көрсетілді. 

Шынын айту керек, оқиға өте 
жылдам өрбіді. Оның шарықтау 
шегіне жетпей-ақ жалындап барып 
басылуында Мемлекет басшысының 
табандылығы айрықша рөл атқарды. 
Пре зиденттің 7 қаңтарда Қазақстан 
халқына жасаған Үндеуінде «Шетел-
де тараптарға келіссөз жүргізіп, про-
блемаларды бейбіт жолмен шешуге 
шақырған сөздер айтылуда. Не де-
ген ақымақтық?! Қылмыскерлермен, 
қанішерлермен қандай келіссөз бо-
луы мүмкін?

Біз қаруланған әрі дайындықтан 
өткен жергілікті және шетелдік со-
дырлармен бетпе-бет келіп отырмыз. 
Нақты айтқанда, содырлармен және 
лаңкестермен. Сондықтан оларды 
жою керек. Бұл жуық арада жүзеге 
асырылады» деп атап көрсетуі нақты 
жағдайдың қалай болғанынан сипат-
тама береді деп ойлаймын. 

Сарапшылардың атап көрсет-
кеніндей, Президент ҰҚШҰ 
құжаттарының негізгі ереже леріне 
сәйкес, Қазақстанда конституциялық 
тәртіпті ретке келтіру үшін ұйымға 
мүше мемлекеттердің басшы-
ларынан біріккен бітімгерлік 
күштерінің енгізілуін өтінді. 
Өтініш қабыл алынды. Бұл шын 
мәнінде бізге тілектес мемлекеттер 
басшыларының өте шұғыл іс-қимыл 
әрекеті болды. Ұжымдық шартқа 
мүше мемлекеттердің, әсіресе Ре-
сей әскерлерінің оперативті түрде 
жылдам келуі шетелдіктер, әсіресе 
Батыстағы мемлекет басшылары 
үшін таңғажайып оқиға болды. 

9 қаңтарда Ресейдің федерал-
дық арнасында «Воскресный ве-
чер с Соловьевым» атты хабар 
толығымен Қазақстандағы жағдайға 
арналды. Осы хабарды көре оты-
рып Ресейдің бірқатар әншейінде 
сыңаржақ пікірін сездіріп қоятын 
сарапшыларының сабасына түсіп, 
Қазақстан басшысына деген 
ризашылығын сездіргенін қанағатпен 
қабылдадық. Атап айтқанда Ресей 
мемлекеттік Думасының депутаты 
Вячеслав Никонов, шығыстанушы, 
ғалым Евгений Сатановский және 
басқалар Қазақстандағы жағдайдың 
2014 жылғы Украинадағы төңкеріс 
секілді ұзақ жыл сол елді бере ке-
сіздікке ұшыратуындай емес, ә де-
ген нен жөргегінде тұн шық тырып, 
төңкеріске жол бер меуінде Қазақстан 

Прези дентінің табандылығын айрық-
ша атап көрсетті. Бұл орайда 2014 
жылғы Украинадағы жағдайдың дәл 
Қазақстандағыдай өрбігенін, осы-
ның салдарынан президент Януко-
вич елді тастап қашып кеткені мы-
сал ретінде айтылды. Сол сияқты 
КСРО-ның құлау қарсаңында Миха-
ил Горбачевтің табансыздығы еске 
алынды. Қалай болғанда да шет ел дік 

сарапшылардың Қазақстан Прези-
дентіне деген құрмет сезімі айрықша 
аталды. 

Шетелдік кейбір сарапшылар 
ұжым дық шарт ұйымы әскерінің енгі-
зілуін әр түрлі қырынан бағалауда. 
Бірақ біздің әр түрлі көздерден алған 
де ректеріміз бойынша байсалды сая-
саткерлер бұл қадамның дұрыс бол-
ғанын айтуда. Күні кеше біріккен 

әскерлердің қолбасшысы ресейлік 
Сердюков олардың қысқа уақытқа 
кел  генін, жағдай тұрақталғаннан ке-
йін шұғыл түрде кететінін мәлім деді. 

Бұл ұжымдық келісімнің шар-
ты, басқаша болуы мүмкін емес. 
Осының өзінен баз біреулер саясат-
тың өзіне сәйкес келетін тұс тарынан, 
«құйтырқылық іздей тін дер» бар 
екенін аңғаруға болады. 

Иә, Қазақстандағы оқиға ларға әлі 
ұзақ уақыт бойы баға берілетін бола-
ды. Біздің елдігімізді сақтап қалуға 
деген ұмтылысымыз құрметке лайық, 
ол үшін әрқайсымыздың Президент 
төңірегіне топтасуымыздың маңызы 
ерекше болып табылады. Мәселе 
қазір нақ осылай қойылуда. 

Президент кешегі Үндеуінде 
«2020 жылдың мамыр айын да менің 
ұсынысыммен аза маттардың бейбіт 
жиналыстарды өткізу туралы заң 
қабылданды... Алайда қай жер-
де жиналып, не айтсақ та құқымыз 
бар деп санайтын кейбір «құқық 
қорғаушылар» мен «белсенділер» 
өздерін заңнан жоғары қояды. Осын-
дай шолақ белсенділердің жауап-
сыз әрекеттерінің кесірінен поли-
ция қызметкерлері өздерінің негізгі 
құқықтық тәртіпті сақтау қызметіне 
толық көңіл бөле алмайды. Оларға 
көбінесе зорлық-зомбылық көрсетіп, 
тіл тигізеді. 

Осындай «белсенділердің» ке сі-
рінен интернет бұғатталады. Нәти-
жесінде миллиондаған азамат пен 
отандық бизнес зардап шегеді» деді.

Кешегі оқиғалар осы сөздің 
растығын дәлелдеді. Мемлекет 
тағдыры қыл үстінде тұрғанда құқық 
қорғау қызметкерлері және әскерилер 
конституциялық міндеттерін абырой-
мен атқарды. Олардың бірқатары қаза 
тапты, қаншама адам жараланды. 

10 қаңтар елімізде қаралы күн 
болды. Халқымыз кешегі қырғында 
қаза тапқан өз ұландарын еске алды. 
Оларға құрметтерін көрсетті. Бұл да 
– біздің халқымыздың бойындағы 
ізгі қасиеттердің бірі. Ел олардың 
есімдерін әрдайым ұмытпайды. Есте 
сақтайды. 

Блок-бекеттерде тәртіп бұзғандар жоқ. 
Жансақтау бөлімінде жатқан азамат-

тар стационарға ауысуда.  5 қаңтардан 
бері 204 азамат медициналық көмекке 
жүгінген. Олардың 48-і емханада ем алса, 
9-ы жансақтау бөлімінде жатыр. 

Барша Сыр елінің азаматтарын тәртіп 

сақтап, үйде болуға шақырамыз. Аса 
қажет жағдайда жеке куәліктеріңізбен 
шығуларыңызды сұраймыз. Қиын кезеңнен 
бірлікпен шығайық. 

Біздің күшіміз бірлікте!

Облыс әкімінің баспасөз қызметі

СЫР ЖАСТАРЫ 
ДОНОР БОЛДЫ
Төтенше жағдайға байланысты өңірде «До-

нор бол!» науқаны жүруде. Акцияның мақсаты 
– лаңкестік әрекеттен зардап шеккен жандарға 
көмектесу. Осы тұста Сыр елінің белсенді жас-
тары облыстық қан орталығына барып, до-
нор болуда. Мәселен, жай күндерге қарағанда 
қан тапсырушылар екі-үш есеге артқан. 
Тиісінше медицина ұйымдары уақытылы қан 
компонентерімен қамтамасыз етіліп отыр.

Айта кетейік, бүгінде орталықта 87 маман 
қызмет атқаруда. Олар келген донорды екі этап 
бойынша жүргізеді. Қанның құрамы толық 
тексеріледі.

Облыста тәртіпсіздік кезінде зардап шеккен кәсіпкерлік 
нысандардың саны 26-ға жетті. Кәсіпкерлер палатасы мен 
облыстық кәсіпкерлік және туризм басқармасына хабарласқан 
бизнес өкілдері залалдың жалпы сомасы 395,4 млн теңгені 
құрайтынын айтып отыр.

Сейсенбідегі 
жағдай

Қызылорда облысында ахуал тұрақты. Террористік актіге қарсы операция 
жұмысы әлі де жалғасып жатыр. 5 қаңтардан бүгінге дейін 391 азамат полиция 
органдарына жеткізілді. Ал, 62 азамат уақытша қамау изоляторына қамалды. 
Төтенше режим талабын бұзған 82 адам анықталды.

12-14 қаңтарда Алматы облысының 
оңтүстігінде және солтүстікте тұман түсуі 
мүмкін. Жалаңашкөл ауданында оңтүстік-
шығыстан жел соғады, күші 15-20, екпіні 
25 м/с жетеді. 

Талдықорғанда түнде және таңертең 

тұман түседі. Батыс Қазақстан облысының 
солтүстік-батысында көктайғақ болуы 
ықтимал. Облыстың оңтүстік-батысында 
тұман түсуі мүмкін. 

12 қаңтарда Қызылорда облысының 
солтүстігінде және орталығында, Қызыл-

орда қаласында кей уақыттарда тұман 
түседі. 

Бүгін Атырау облысының батысында, 
шығысында және орталығында тұман түсіп, 
көктайғақ болуы мүмкін. Атырау қаласында 
түнде және таңертең тұман түсіп, көктайғақ 
болуы ықтимал. Маңғыстау облысының 
батысында және орталығында тұман түсуі 
мүмкін.

«Қазгидромет» ескертеді
«Қазгидромет» еліміздің 5 облысы аумағында қолайсыз ауа райына 

байланысты ескерту жариялады.

ҚҰРМЕТТІ ОБЛЫС ТҰРҒЫНДАРЫ!
Егер Сізде,террористтік актілер кезінде 

құқыққа қарсы үндеу әрекеттері, құқық қорғау 
органдарының, әскери және мемлекеттік 
қызметшілеріне, сондай-ақ мемлекеттік меке-
ме және кәсіпкерлік нысандарға шабуыл жа-
сау деректері тіркелген ақпарат (оның ішінде 
фото және бейне) болса, тұрғылықты мекен 
жай бойынша полиция органдарына жүгінуді 
немесе Қызылорда облысының полиция 
департаментіне мына нөмірі бойынша +7 (7242) 
29-50-14 хабарлауды сұраймыз.

Облыстық жедел штаб


